
2020 йил 25 январдан чиқа бошлаган    

МАКТАБЛАРДА ТАЪЛИМ СИФАТИНИ ОШИРИШГА 
¯АРАТИЛГАН УСТУВОР ВАЗИФАЛАР БЕЛГИЛАНДИ

И¯ЛИМИЙ МОЛИЯЛАШТИРИШ

Бу аянчли ва фалокатли ҳодисалар 
инсон омили таъсири ва тартибсиз тур-
муш тарзимиз сабаб юзага келаётир. 
Энди дунё давлатлари оқибатларни юм-
шатиш, аниқроғи, иқлим ўзгаришларига 
мослашишга интиляпти. Бу жараённинг 
асосий қисмларидан бири эса иқлимий 
молиялаштириш масаласидир. Охирги 
йилларда кўпроқ муҳокама қилинаётган 
ва долзарблиги яққол кўзга ташланаёт-
ган ушбу ҳаракат яқин ўн йил ичида иқ-

тисодий молиялаштиришнинг энг йирик 
манбаларидан бирига айланиши керак. 
Яъни иқлим ўзгаришларига мослашиш, 
аллақачон юзага кела бошлаган оқибат-
ларни юмшатиш учун барча давлатлар 
ҳозиргидан бир неча баробар кўпроқ 
маблағ сарфлашига тўғри келади. Акс 
ҳолда, оқибатлар даражаси кенгайиб 
бораверади.

БИР ¯ИЁТ ФАРЗАНДИГА 
ТАЪЗИМДА БªЛДИ ЖА²ОН

Долзарб мавзу

ЯҚИН ЙИЛЛАРДА ИҚТИСОДИЁТНИНГ 
КАТТА ҚИСМИНИ ЭГАЛЛАЙДИ

Абу Райҳон Берунийнинг номи ва жаҳон илми тарихида эгаллаган 
ўрни ўз давридаёқ маълум ва машҳур эди. Илму фанда беқиёс из 
қолдирган буюк аждодимиз меросини чуқур ўрганиш мақсадида 
Президентимиз 2022 йил 25 августда буюк мутафаккир ва қомусий 
олим Абу Райҳон Беруний таваллудининг 1050 йиллигини халқаро 
миқёсда кенг нишонлаш тўғрисида қарор қабул қилди. Ушбу тадбир 
ЮНЕСКО Бош конференцияси қарори билан 2022-2023 йилларда 
нишонланадиган халқаро юбилейлар рўйхатига киритилган. 

Табиат инжиқликлари доим бўлиб келган. Аммо иқлим ўзгаришларининг 
сайёрамизга таъсири, экологик муҳитнинг издан чиқиши ва салбий 
оқибатлари борасидаги ваҳимали башоратлар аллақачон реалликка 
айланиб бормоқда. Биргина тоза ичимлик сув муаммосини олайлик. 

Жаҳон соғлиқни сақлаш ташкилоти ҳисоботига кўра, Ер юзи аҳолисининг 
деярли ярми тоза ичимлик сув, санитария ва гигиена воситаларидан етарли 
даражада фойдаланиш имкониятига эга эмас. Ушбу неъмат тақчиллиги ҳар 

йили камида 1,4 миллион кишининг вафотига сабаб бўлмоқда.

Давоми 4-бетда

Давоми 6-бетда

Давоми 3-бетда

ТАДБИРКОРЛИКДА КИЧИК МА¯САДЛАРДАН
КАТТА РЕЖАЛАРГА ªТАДИГАН ДАВР КЕЛДИ 

Мамлакатимизда тадбиркорликни, 
айниқса, кичик ва ўрта бизнесни ривож-
лантириш, фаолиятида келиб чиқаётган 
муаммо ва тўсиқларни бартараф этиш 
бўйича комплекс чоралар кўриляпти. 
Бунда Ўзбекистон Президентининг тад-
биркорлар билан анъанавий очиқ муло-
қоти ўзига хос ўринга эга. 

Мулоқот давомида қатор ташаббуслар 
илгари сурилдики, булар тадбиркорлик 
ривожи ва давлатимиз равнақида муҳим 
аҳамиятга эга. Улар кичик бизнесга янги 
имкониятлар эшигини очади, ўрта биз-
несни ривожлантиришга ҳисса қўшади, 
янги бозорларга сифатли ва рақобатбар-
дош маҳсулотлар билан кириш имкония-
тини оширади, юқори даромадли корхо-
налар кўпайишига кўмак беради. Солиқ 

Жаҳон банки маълумотига 
кўра, Ўзбекистон 2017 йилда 
рақобатбардош ва инклюзив бозор 
иқтисодиётини барпо этиш бўйича 
муҳим ислоҳотлар жараёнини 
бошлади. Асосий ислоҳотлар 
валюта курсини либераллаштириш, 
импорт тарифларини пасайтириш, 
танланган товар ва хизматлар 
нархини эркинлаштириш, 
монополияга қарши қўмита ташкил 
этишдан иборат бўлди. Ушбу 
дастлабки саъй-ҳаракатлар хусусий 
секторни ривожлантириш, кўпроқ ва 
яхши иш ўринлари яратиш йўлидаги 
муҳим қадам ҳисобланади.

Мушоҳада

 маъмуриятчилигини соддалаштириш ва 
бюрократияни йўқ қилишга доир ташаб-
буслар эса тадбиркорларга янги марра-
ларни забт этиши учун замин яратади.

Анъанавий очиқ мулоқот уч йилдан 
буён ўтказиб келиняпти. Бу даврда на-
фақат давлатимиз, балки дунё ҳамжа-
мияти ҳам пандемия ва геосиёсий вазият 
туфайли глобал муаммолар, иқтисодий 
ноаниқликлар гирдобида ҳаёт кечирди. 
Дунё ҳамжамиятининг охирги уч йилда-
ги ҳаётига халқаро майдонда бўлаётган 
ўзгаришлар кучли таъсир қилиб, мамла-

катлар иқтисодиётига, жумладан, мил-
лий иқтисодиётимизга ҳам ўз таъсирини 
ўтказди. Юзага келган вазиятда Ўзбе-
кистонда олиб борилган ислоҳотлар ва 
стратегик мақсадларнинг амалий ижроси 
миллий иқтисодиётимизнинг барқарор 
ўсишини таъминлаб, халқимизнинг муно-
сиб ҳаёт кечиришига замин яратди.

Халқаро ҳаётдаги ўзгаришларни, би-
ринчи навбатда, тадбиркорлар ҳис қи-
лади, десак асло муболаға эмас. Чунки 
глобал даражада содир бўлаётган тур-
ли зиддиятлар туфайли логистика ва 

“Янги Ўзбекистон — мактаб ос-
тонасидан бошланади”, деган эзгу 
ғоя асосида бу соҳада катта ишлар 
амалга оширилмоқда. Сўнгги йил-
ларда юзлаб замонавий мактаблар 
барпо этилди. Президент мактабла-
ри, ижод мактаблари ҳаётимизга ки-
риб келди, ихтисослаштирилган мак-
таблар тармоғи кенгайтирилди. Янги 
дарсликлар ва ўқув қўлланмалари 
яратилди.

Ўқитувчи ва мураббийларнинг меҳ-
нат шароитларини яхшилаш, мала-
касини оширишга алоҳида эътибор 
қаратилмоқда. Хусусан, ўтган даврда 
муаллимларнинг ойлик иш ҳақи ўртача 
2,5 баравар ошди.

Жумладан, чет тили, ахборот тех-
нологиялари, математика, кимё, био-
логия бўйича миллий ва халқаро сер-
тификати бор ўқитувчиларга устама, 
чекка ҳудудга бориб ишлаган муаллим-
ларга алоҳида тўлов жорий этилди. На-
тижада 6 миллион сўмдан 10 миллион 
сўмгача маош оладиган ўқитувчилар 
сони 23 мингга етди, 10 миллион сўм-
дан юқори ойлик олувчилар 1 мингдан 
ошди.

Мактаблар юкламасини камайти-
риш мақсадида 700 минг ўқувчи ўрни 
яратилди. Бу — аввалги йилларга нис-
батан 15 баравар кўп. Олий таълимда 
ҳам қамров 4 баробар оширилиб, ёш-
лар учун имкониятлар кенгайтирилди.

Шу билан бирга, мактаб таълими 
соҳасида долзарб масалалар ҳали кўп.

Бугунги кунда бошланғич синфлар-
да 11 та, юқори синфларда 16 та фан 
ўтилади. Лекин ўқувчилар аниқ бир 
йўналишда чуқур билимга эга бўлмай, 
мактабни битиряпти.

Ўтган йили 220 минг муаллимдан 86 
минг нафари ёки 37 фоизининг билим 
ва кўникмаси “қониқарсиз” баҳоланган. 
Бу ҳол, айниқса, ҳозир талаб юқори 
бўлган информатика, инглиз тили, фи-
зика, математика ва кимё фани ўқитув-
чиларида бўлгани ташвишли. 

Охирги олти ярим йилда юртимизда 
320 минг хонадонли янги уй-жойлар 
барпо этилган. Лекин уларга мос қув-
ватда мактаблар қурилмаган. Янги мас-
сив ва маҳаллаларда ҳозирнинг ўзида 
350 минг ўринли мактабларга талаб 
бор. Мавжуд мактаблар инфратузил-
масини яхшилаш бўйича ҳам вазифа-
лар кўп.

Сўнгги йилларда 70 минг ўринли 
350 та хусусий мактаб ташкил этилган. 
Аммо кўплаб вилоятларда бу борадаги 
ишлар етарли эмас.

Шу каби таҳлилларни қайд этар 
экан, давлатимиз раҳбари мактаблар-
ни ҳам мазмун, ҳам шароит жиҳатидан 
яхшилаш бўйича янги ташаббусларни 
билдирди.

Аввало, таълим сифатини ошириш 
мақсадида республика бўйича 500 та 
мактабда Президент мактаби ва их-
тисослашган мактаблар ўқув дастури 
ҳамда баҳолаш тизими жорий этилади. 
Бир йилда уларнинг иши баҳоланиб, 
янги тизимни самарали қўллаган ўқи-
тувчиларга 40 фоизгача устама бери-
лади. Келгуси беш йилда ушбу тизим 
барча мактабларда жорий қилинади.

Бу йил мактабларда дарс бериш 
учун хориждан 500 нафар “тил эга-
лари” таклиф этилган. Кейинги йил-
ларда улар яна кўпаяди. Шу боис, 
ҳокимликларга чет эллик ўқитувчи-
ларнинг уй-жой масаласини ҳал қи-
лиш топширилди.

Юқори синфда ўқитиладиган фан-
лар 16 тадан 11 тага қисқаради. Бун-
да, 10-11-синф ўқувчиларига “кимё 
— биология”, “математика — физика”, 
“математика — чет тили”, “она тили ва 
адабиёт — чет тили” фанлари улар-
нинг танлови асосида чуқурлаштириб 
ўқитилади.

Касб-ҳунар эгаллаш истагидаги 
ўқувчиларга эса мактабнинг ўзида тай-
ёр мутахассис бўлиб етишиш имко-
нияти яратилади. Келгуси ўқув йили-
дан камида мингта мактаб шу тизимга 
 ўтказилади.

Дарсларнинг мазмуни ҳам ўзгаради. 
1-синфдан компьютер саводхонлиги, 
юқори синфларда молиявий саводхон-
лик дарслари жорий этилади.

Энг муҳими, ўқув дастурларига қў-
шимча янги фанларни киритиш тақиқ-
ланади. Энди барча янги таклифлар 
мавжуд фанларга интеграция қилиниб 
тайёрланади.

Президент ўқитувчилар малакаси-
ни ошириш ва уларга муносиб шароит 
яратиш масаласига алоҳида эътибор 
қаратиб, муҳим вазифаларни белгилаб 
берди.

Унга кўра, ўқитувчиларни ишга қабул 
қилиш, уларнинг малакасини ошириш 
ва тоифа бериш тизими тўлиқ ўзгарти-
рилади. Жумладан, ўқитувчиликка қа-
бул қилиш танлов асосида бўлади. Илк 
бор келган номзодларга 1 йил ўқитув-
чи-стажёр бўлиб ишлаш ва йил якуни 
билан касбий сертификат олиш талаби 
қўйилади. Кейинчалик бу тизим барча 
ўқитувчилар учун босқичма-босқич жо-
рий қилинади.

Ўқитувчилар малакаси ҳам табақа-
лашган ҳолда оширилади. Яъни ма-
лака оширишдан олдин ўқитувчининг 
билими “диагностикадан ўтказилади” 
ва натижасига кўра индивидуал касбий 
ривожланиш йўналишлари белгилана-
ди. Паст натижа олганлар бўйича ўзи 
ўқиган олийгоҳга рекламация юборила-
ди. Яъни бу педагогик олийгоҳлар фао-
лияти учун ҳам баҳо бўлади.

Шу боис, ҳудудий малака ошириш 
марказлари фаолиятини танқидий ўр-
ганиш, уларни таъмирлаш ва жиҳоз-
лаш бўйича топшириқ берилди.

Муаллимларга малака тоифасини 
бериш икки босқичда амалга ошири-
лади. Биринчи босқичда педагогнинг 
билими дастлабки имтиҳонда баҳола-
ниб, 70 фоиздан кўп балл тўплаганлар 
иккинчи босқичга ўтади. Иккинчи бос-
қичда илғор педагогик технологиялар-
ни қўллаши, ўқувчилар билан ишлаш 
методикаси ва баҳолашдаги ёндашув-
лари текширилади.

Мактабгача ва мактаб таълими ва-
зирлигига ушбу тажрибани ўқитувчи-
ларнинг билим даражаси паст бўлган 
20 та туманда синовдан ўтказиш вази-
фаси қўйилди.

Педагогика йўналишидаги олий 
ўқув юртларини алоҳида ёндашув асо-
сида ривожлантириш бўйича кўрсатма 
берилди. Шунингдек, Тошкент ва Чир-
чиқдаги Педагогика университетлари-
да мутахассислар Президент макта-
би дастури асосида тайёрланади. Бу 
муассасалар педагогика йўналишида-
ги институтлар учун “таянч олийгоҳ” 
бўлади.

Келгуси ўқув йилидан кадрлар етиш-
майдиган, оғир мактаблар олдиндан 
танланиб, улар учун мақсадли давлат 
буюртмаси жорий қилинади.

Мактаб таълимида бошқарув тизими 
ҳам ўзгартирилади. Энди директорлик-
ка номзодлар фақат сертификати бор 
ва захирага киритилган кадрлар ораси-
дан танланади ва муддатли шартнома 
асосида ишга олинади. Директорлар 
ва унинг ўринбосарлари ҳар беш йилда 
бир марта сертификациядан ўтади.

Соҳадаги яна бир долзарб маса-
ла — ўқувчи ўрнини кўпайтириш.

Келгуси йилда Инвестиция дасту-
ри доирасида мактаб қурилишига 3 
триллион сўм ажратилиши назарда ту-
тилган. Бунинг ҳисобига 150 минг янги 
ўқувчи ўрни яратилади.

Кам қувватда ишлаётган 61 та кол-
леж биносида мактаблар ташкил қили-
нади. Хусусий шериклик асосида 50 та 
мактаб қурилади.

Хусусий секторга қўшимча шароит-
лар яратиш орқали йилига камида 25 
минг ўқувчи ўрни очилади. Бунинг учун 
тадбиркорларга хусусий мактаб ташкил 
қилишга кредитнинг 7 фоиз қисми бюд-
жетдан қоплаб берилади. Янги мактаб 
қуриш учун ер майдонлари мақсадли 
аукционга чиқарилади.

Умуман, бу ишлар орқали келгуси 
йилнинг ўзида 250 минг ёки ўтган йилга 
нисбатан 2 карра кўп ўқувчи ўрни яра-
тилиши таъкидланди.

Мутасаддиларга ушбу чора-тадбир-
ларни молиялаштириш, мактаблар 

қуриш ва жиҳозлаш, муассасаларни 
куз-қиш мавсумига тайёрлаш бўйича 
топшириқлар берилди.

Битирувчиларнинг бандлиги маса-
ласига ҳам тўхталиб ўтилди. Бу йил 
387 минг нафар ўқувчи мактабни та-
момлаган. Шундан 138 мингтаси олий 
таълимга ўқишга кирган.

Давлатимиз раҳбари қолган битирув-
чиларни профессионал таълим билан 
қамраб олиш, ёшларни кам харажат қи-
либ, кўп даромад оладиган замонавий 
касбларга ўргатиш муҳимлигини таъ-
кидлади. Ўқувчилар билан манзилли 
ишлаш, бунда ҳоким, мактаб директори 
ва ота-оналарнинг масъулиятини аниқ 
белгилаш вазифаси қўйилди.

Маълумки, бундан уч йил олдин 15 
ёшгача бўлган болаларга йод, вита-
минлар ва гижжага қарши дорилар тар-
қатиш амалиёти жорий қилинган эди. 
Натижада болаларнинг жисмоний ва 
ақлий ривожланишига таъсир кўрса-
тадиган қалқонсимон без касалликла-
ри камаймоқда. Шу боис, ўқувчиларга 
йод препаратларини бепул тарқатишни 
давом эттириш, аҳоли орасида йод ис-
теъмолининг фойдали хусусиятларини 
кенг тарғиб қилиш зарурлиги айтилди.

Йиғилишда Президент барча ўқитув-
чилар, мактаб директорлари ва улар-
нинг ўринбосарларига мурожаат қилди.

— Азиз устозлар, мактаб таълими 
соҳасидаги ислоҳотларимизни амалга 
оширишда мен сизларни ўзимнинг энг 
яқин ёрдамчим, деб биламан. Мактаб 
таълимини янада яхшилаш бўйича 
қабул қилаётган чора-тадбирларимиз-
нинг пировард натижаси, аввало, сиз-
ларга, сизларнинг фидокорона меҳна-
тингизга боғлиқ.

Мен сизларнинг тимсолингизда ўз 
ҳаётини дунёдаги энг улуғ ва олижа-
ноб ишга — янги авлод тарбиясига ба-
ғишлаган, ўз касбига содиқ ва фидойи 
инсонларни кўраман. Бугун сизлар таъ-
лим-тарбия бераётган, қалбини, онгини 
эзгулик билан тўлдираётган миллион-
лаб фарзандларимиз эртага Янги Ўз-
бекистон бунёдкорлари бўлиб бизнинг 
сафимизга киради. Ватанимиз, халқи-
миз сизларнинг бундай олижаноб хиз-
матларингизни ҳеч қачон унутмайди. 
Ўқитувчилик касбини эъзозлаш, унинг 
меҳнатини қадрлаш бундан буён ҳам 
эътиборимиз марказида бўлади. Ян-
гиланган Конституциямизда ўқитувчи 
мақомини мустаҳкамлаб қўйдик. Кел-
гусида шу асосда, албатта, кўп ишлар-
ни амалга оширамиз, — деди Шавкат 
Мирзиёев.

Йиғилишда белгиланган вазифалар 
юзасидан вазирлар, ҳокимлар ва бош-
қа масъуллар ахборот берди.

ЎзА

Президент Шавкат Мирзиёев раислигида 28 август куни мактабларда таълим 
сифатини ошириш, ўқувчи ўрнини кўпайтириш ва ўқитувчиларни қўллаб-қувватлашга қаратилган устувор 

вазифалар юзасидан видеоселектор йиғилиши ўтказилди. Янги Ўзбекистонни бунёд этиш 
йўлида ўзининг ташаббускорлиги, 
билим ва тажрибасини яққол намоён 
этиб, тадбиркорлик соҳасида кўплаб 
истиқболли лойиҳаларни муваффа-
қиятли амалга ошириб келаётгани, 
ижтимоий масалаларни ҳал этишда 
жонбозлик кўрсатаётгани, хусусан, 
мамлакатимизда таълим тизимини 
ривожлантириш, ҳар томонлама соғ-
лом ва баркамол авлодни вояга ет-
казиш ишларидаги катта хизматлари, 
ёшларни она Ватанга муҳаббат ва 

садоқат, умуминсоний қадриятларга 
ҳурмат руҳида тарбиялаш, аҳоли фа-
ровонлигини юксалтириш борасида 
алоҳида ибрат ва намуна бўлаётгани, 
шунингдек, жамиятда ўзаро кўмак, са-
ховат ва меҳр-оқибатни кучайтириш-
га қаратилган эзгу ҳаракатлардаги 
фаол иштироки учун Навоий вилоя-
ти Навбаҳор туманидаги “Саксанов” 
масъулияти чекланган жамияти иж-
рочи директори Саксанов  Абдикарим 
 Юлдашович “Меҳнат шуҳрати” 
 ордени билан мукофотлансин.

Халқ таълими соҳасидаги кўп 
йиллик самарали меҳнати, мамла-
катимизда таълим тизимини ривож-
лантириш, ўқув-тарбия жараёнига 
илғор хорижий тажрибалар, инно-
вацион педагогик технологияларни 
жорий этиш ишларига қўшган муно-
сиб ҳиссаси, ёш авлоднинг билим ва 
салоҳиятини юксалтириш, улар қал-
бида илм-фан ва билимга интилиш, 
меҳнатсеварлик ва бағрикенглик 
кўникмаларини шакллантириш ва 
мустаҳкамлаш, фарзандларимизни 

эзгу ғоялар, ватанпарварлик, мил-
лий ва умуминсоний қадриятларга 
ҳурмат руҳида тарбиялаш йўлида-
ги катта хизматлари ҳамда ижти-
моий ҳаётдаги фаол иштироки учун 
 Наманган вилояти Косонсой тума-
нидаги 9-ихтисослаштирилган уму-
мий ўрта таълим мактаб-интернати 
директори Султанова  Мамуражон 
Рахмановнага  “Ўзбекистон Рес-
публикасида хизмат кўрсатган 
халқ таълими ходими” фахрий 
унвони берилсин.

маҳсулот етказиб бериш занжирининг 
узилиши улар фаолиятига катта таъсир 
қилади. Бундан ташқари, ҳамкорлари 
фаолият юритаётган мамлакатлар валю-
таси қадрсизланиши ва глобал миқёсда 
инфляция даражаси юқори бўлиши ҳам 
тадбиркорлар учун муайян қийинчилик-
ни келтириб чиқаради.

Очиқ мулоқотда ушбу жиҳатлар атроф-
лича муҳокама қилиниб, галдаги устувор 
вазифаларни ҳал этишнинг аниқ таклиф-
лари ўртага ташланди. Агар рақамларга 
эътибор қаратадиган бўлсак, очиқ мулоқот 
арафасида 2021 йилда 15 мингдан ортиқ, 
2022 йилда 12 мингдан зиёд, жорий йилда 
эса 6 мингта мурожаат келиб тушган. Де-
мак, муаммолар ечимини топган сари му-
рожаатлар сони ҳам камайиб бормоқда.

Кўрилган чора-тадбирлар ва муҳим 
қарорлар қабул қилиниши натижасида  
сўнгги бир йил давомида кичик тадбир-
корлар сони 40 мингга кўпайди ва улар-
нинг умумий сони 490 мингни ташкил 
қиляпти. Ўрта тадбиркорлар сони эса 
2 мингга ошиб, ҳозир 10 мингга етди. 
Йирик корхоналар сони ҳам ўтган қисқа 
даврда 400 тага кўпайди. Энди улар-
нинг умумий сони 1500 та бўлди.

Биргина ўтган йилги мурожаатларда-
ги таклифлар асосида бизнес субъект-
лари микро, кичик, ўрта ва йирик тоифа-
ларга бўлинди, уларнинг ҳар бири билан 
алоҳида ёндашувлар асосида ишлаш 
тизими йўлга қўйилди. Туман ва шаҳар-
лар 5 тоифага ажратилиб, 60 та туманга 
алоҳида солиқ, кредит, молиявий ёрдам 
режимлари жорий қилинди. Натижада бу 
туманлардаги тадбиркорлар ўтган олти 
ойда қарийб 1 триллион сўмлик имтиёз-
лардан фойдаланди. Бунинг ҳисоби-
дан 20 та тумандаги тадбиркорларнинг 
даромади ўтган йилдагига нисбатан 1,5-
2 баробар ошиб, жорий йилнинг биринчи 
ярмида 7 триллион сўмдан 11,5 трил-
лион сўмга кўпайган.

АБУ РАЙҲОН БЕРУНИЙ 
ТАВАЛЛУДИНИНГ 1050 ЙИЛЛИГИ

Зиммамизда халқимизга тегишли 
катта қарзимиз — энг қадимги давр-
лардан бошлаб бугунга қадар юртимиз 
тарихини янги, чуқурроқ ўрганилган ва 
холис ёзилган нашрини тақдим этишдек 
вазифа турибди. Бундан олдинги Ўзбе-
кистон тарихига оид адабиётлар собиқ 
иттифоқ даврида нашр этилган эди. Та-
биийки, уларда кўплаб тарихий хатолар 
учрайди. Уч-тўрт йилдан бери инсти-
тутимиз директори, профессор Азамат 
Зиё раҳбарлигида ўн жилддан иборат 
академик нашр устида катта тадқиқот 
олиб борилмоқда. 

...Ўша куни мен Бухоро сафаридан 
қайтган эдим. Эллик мингдан ортиқ китоб 
сақланадиган шахсий кутубхонам бор, у 
ер қайсидир маънода менинг ишхонам. 
Йиғилиб қолган вазифалар мавжудлиги 
сабаб ярим тунгача вақтни кутубхонада 
ўтказдим. Камтарона хизматимизнинг 
давлатимиз томонидан эътироф этили-
ши кўнглимни кўтарди. Қўнғироқларнинг 
охири йўқ эди, барча дўстларим, ҳатто 
олис Хоразмдан ҳамкасбларим мени 
бундай ютуқ билан қутлади. Юрагим 
ҳаяжонга тўлди, сафардан қайтгандаги 

чарчоқ ва ҳорғинликлар ҳам чиқиб кетди.
Ҳар йили саккиз-ўнтагача моногра-

фиям нашрдан чиқяпти. Уларнинг ҳар 
бири камида тўрт юз бетдан иборат. 
Аслида, булар ўттиз-қирқ йил даво-
мида ёзилган китоблар... 2016-2017 
йилларгача бундай китобларнинг акса-
риятини нашр этиш имкони бўлмаган. 
Давлатимиз раҳбарининг очиқлик ва 
ошкоралик сиёсати, тарих фанига аж-
ратган эътибори ўлароқ, бугунги кунда 
китобхон қўлига ҳаққоний адабиётлар 
етиб бормоқда. “Ўзбекистон тарихи” 
телеканалининг очилиши, Ўзбекистон 
Фанлар академияси Тарих институти-
нинг янгидан иш бошлаши буларнинг 
исботи. Шундай экан, албатта, ғайратга 
яна бир бор тўлдик, ҳар бир сониядан 
унумли фойдаланиб, меҳнат қилишда 
давом этамиз.

Аслида, насиҳат қилишни ёқтир-
майман, аммо тарихчи олим сифатида 
ёшларга айтишим лозим бўлган фикр-
лар бор: эл-юртимиз равнақи йўлида 
астойдил ва ҳалол меҳнат қилсангиз, 
ўз қадрини топишига ишонинг, доим ҳа-
ракатда бўлинг.  

“Жорий йилда AUCC 30 йилли-
гини нишонламоқда, — деб ёзган 
муаллиф. — Бугун Америка Қўшма 
Штатлари ва Ўзбекистон ўртасида-
ги иқтисодий ҳамкорлик ҳар доим-
гидан-да муҳим бўлиб қолмоқда. 
AUCC АҚШ ва МДҲдаги энг қадимги 
ва нуфузли савдо уюшмаси бўлиб, 
Американинг йирик брендларини 
ифодаловчи платформа сифатида 
Марказий Осиёнинг бошқа давлат-
лари билан ҳамкорликда фаолият 
юритяпти. Палата аъзолари ора-
сида Ўзбекистонга биринчилардан 
бўлиб сармоя киритган, Марказий 
Осиё бозорлари учун муваффа-

қиятли ишлаб чиқаришни жорий 
қилиш орқали мамлакат сармоя 
жозибадорлигига ҳисса қўшган кор-
хоналар бор. “White & Case LLP”, 
“Coca-Cola”, “CNH Industrial”, GM ва 
бошқа компаниялар шулар жумла-
сидандир”. 

Унда қайд этилишича, AUCC 
1993 йилдан бери Америка бизне-
сининг Ўзбекистон ва Қўшма Штат-
лардаги сармоявий ҳамда савдо 
манфаатларини қатъий ҳимоя қи-
либ келмоқда. Ташкилот ўтган йил-
лар давомида Ўзбекистон ва АҚШ 
ўртасидаги чуқур сармоявий ва сав-
до алоқаларини янада ривожлан-
тиришга ҳисса қўшди ҳамда бизнес 
алоқаларини ривожлантириш учун 
зарур бўлган муҳим масалаларда 
ҳар икки давлат ҳукуматлари би-
лан ҳамкорликни мустаҳкамлашга 
эришди. 

“AUCC АҚШда жойлашган гуруҳ 
сифатида Ўзбекистон ҳукумати то-
монидан изчил ўзгариш ва исло-
ҳотларни алоҳида эътибор билан 
кузатиб боряпти. Бошқа кўплаб 
мамлакатларда бўлгани каби исло-
ҳотлар муаммолар ва имкониятлар 
билан ҳамоҳанг ривожланмоқда. 
Қайд этиш керакки, 2016 йилда 
Шавкат Мирзиёевнинг Ўзбекистон 
Президенти этиб сайланиши мам-
лакат учун имкониятлар эшигини 
очди”, дея таъкидланади нашрда.

Палата раиси мамлакатимизда 
Конституцияга ўзгартишлар кири-
тиш бўйича жорий йил 30 апрель 
куни ўтказилган референдум нати-
жаларига алоҳида тўхталиб ўтган. 
Қайд этилганидек, референдум на-

тижалари Ўзбекистоннинг суверен, 
демократик, ҳуқуқий, ижтимоий ва 
дунёвий давлат сифатида мустаҳ-
камланишига ёрдам берди. Консти-
туциявий ислоҳот 90 фоиздан ортиқ 
аҳоли томонидан қўллаб-қувват-
ланди. 

“Кенг кўламли ўзгаришлар Ўз-
бекистоннинг ўсиб бораётган иқти-
содиёти ривожланишини ҳам қўл-
лаб-қувватламоқда. Улар очиқлик, 
шаффофлик ҳамда самарадорлик-
ни ошириш ва коррупцияни камай-
тиришга қаратилган саъй-ҳаракат-
лар орқали янада қулай бизнес ва 
инвестиция муҳитини таъминлашга 
ёрдам берди. Бош қонунга кири-
тилган ўзгартишлар, шунингдек, 
тадбиркорлар ҳуқуқлари ва хусусий 
мулк дахлсизлигини  янада мустаҳ-
камлашга  ҳисса қўшади. Яна бир 
муҳим иқтисодий ўзгариш бутун Ўз-
бекистон бўйлаб товарлар, хизмат-
лар, ишчи кучи ва молиявий ресурс-
лар эркин ҳаракатланиши кафолати 
бўлди”, дея қайд этилган электрон 
платформада.

 Мақолада, шунингдек, жорий 
йил 9 июль куни бўлиб ўтган мудда-
тидан илгари Ўзбекистон Президен-
ти сайлови натижалари ҳам қаламга 
олинган. “Ушбу сайловда амалдаги 
давлат раҳбари Шавкат Мирзиёев 
сайловчиларнинг 87,05 фоиз овози-
ни тўплаб, мутлақ ғалабага эришди, 
— дейилади манбада. — Шу ўринда 
таъкидлаш керакки, бундан қарийб 
етти йил олдин лавозимга киришган 
Шавкат Мирзиёев мамлакат ичида 
ва минтақада барқарорлик, хавф-
сизлик ва иқтисодий имкониятлар 
даври сари етакловчи, узоқни кўра 
оладиган раҳбар бўла олди”.

Муаллифнинг таъкидлашича, 
халқаро рақобат кучайиб бораётган 
бир пайтда АҚШ инвесторлари, экс-
портчилари, ишлаб чиқарувчилари 
ва ишбилармон доиралари учун 
Ўзбекистон ҳукумати билан мустаҳ-
кам ишбилармонлик алоқаларини 
давом эттириш жуда муҳим. 

“Чунки Ўзбекистонда давом 
этаётган иқтисодий ва саноат ўзга-
ришлари, хорижий инвесторларга 
имтиёзлар Америка компаниялари 
учун яхши янгилик ва имконият”, 
дейилади материалда.

“Биз АҚШнинг барча компания-
ларини унда иштирок этишга чор-
лаймиз. Йил сайин АҚШ ва Ўзбе-
кистон ўртасидаги ҳамкорлик янада 
мустаҳкам, бардошли ва иннова-
цион бўлиб бормоқда. Бу Америка 
ва Ўзбекистон халқига катта фой-
да келтирмоқда ҳамда биз умумий 
манфаатлар, мақсадларни кўзлаган 
ҳолда стратегик иттифоқ ва дўст-
лик ришталарини мустаҳкамлашда 
давом этишимиз керак”, деб ёзган 
Кэролин Лэмм мақола хулосасида.

“Дунё” АА
Вашингтон 

Гендер тенглик инсоннинг асосий 
ҳуқуқларидан бири ҳисобланади. Сўнг-
ги тадқиқотлар шуни кўрсатмоқдаки, бу 
омил энг юқори даражадаги иқтисодий, 
ижтимоий ва сиёсий тараққиётнинг асо-
сий негизидир. Зеро,  мутахассисларнинг 

Мен қардош, қондошларимиздан узоқла-
шиб, узилиб яшаган замонларни ҳам кўрдим. 
Юрагим қонади ўша узилишлардан. Шунинг 
учун қондошларимиз билан алоқалар тикла-
на бошлаганида бугунгидан ҳам зиёдроқ қу-
вонганман. Чунки ҳамма дўст ҳам азиз, лекин 
қондошларники ишончлироқ, мустаҳкамроқ бў-
лади. Мен бу йил туркий тилли давлатларнинг 
Навоийда бўлиб ўтган шеърият фестивалини 
телевизор орқали кузатиб, Туркия, Озарбай-
жонда ўтган худди шундай шеърият анжуман-
ларига анча йиллар аввал минг бир тўсиқ-
ларни енгиб борганларимни, армонларимни 
ўйладим. 

Ўша машаққатли кунларда “Қани эди, биз-
нинг тупроғимиз, туркий миллатларнинг беши-
ги бўлган Ватанимизда ҳам шундай байрамлар 
ўтса”, деб орзу қилгандим. Хизматларимни 
 эътироф этиб, Жалолиддин Румий мукофоти-
ни беришганида “Қани эди, биз ҳам жон дўст-
ларимизга Алишер Навоий Ҳазратларининг 
муқаддас сиймоси туширилган нишонларни 
тақсак...” деб ўйлаганман. Мана, бу орзулар-
нинг рўёбини кўриш бахтига ҳам етдик. Ил-
дизимиз бир қардош, қондошларимизнинг 
бундай улкан йиғинларда иззат-ҳурмат билан 
кутиб олинаётганидан бошим осмонга етди. 
Халқим, юртим деганлар шундай адолатли йўл 
тутади. Кенг очилган йўллардан миллатнинг 

Депутатлар халқ ноиби сифатида очиқ 
ва ошкоралик асосида, биринчи навбат-
да, жамоатчилик фикри ва кучига таянади. 
Улар олиб борадиган парламент назорати 
қонун устуворлигини таъминлаш, инсон 
ҳуқуқ ва эркинликларини тўлақонли рўёбга 
чиқаришга хизмат қилади.  

Халқ ҳаёти учун ўткир ва долзарб маса-
лаларни кўриб чиқиш ва ҳал қилишда пар-
ламент иштироки қанчалик юқори бўлса, 
давлат бошқаруви фаолияти ҳам шунчалик 
самарали ва халқчил бўлади. Буни хори-
жий давлатларда синовдан ўтган аксиома 
дейиш мумкин. 

Янгиланган Конституциянинг 93-модда-
сига кўра,  Олий Мажлис палаталарининг 
парламент текширувини ўтказиш ваколати 
Конституция даражасида мустаҳкамланди.  

Бунда парламент текшируви Ўзбекистон 
Республикаси Олий Мажлиси Қонунчилик 
палатаси ва Сенатининг қўшма қарори би-

шукуҳ

ислоҳот

Инсон ҳуқуқлари умумжаҳон декларациясининг 75 йиллигига

Миннатдорлик ҳамкорлик

ШАХСИЙ КУТУБХОНАСИДА 
50 МИНГДАН 

ОРТИ¯ КИТОБИ БОР ОЛИМ 
ЭЪТИРОФИ 

ªЗБЕКИСТОНДА ДАВОМ 
ЭТАЁТГАН И¯ТИСОДИЙ ВА 
САНОАТ ªЗГАРИШЛАРИ, 

ХОРИЖИЙ ИНВЕСТОРЛАРГА 
ИМТИЁЗЛАР 

Кэролин ЛЭММ: 

АМЕРИКА КОМПАНИЯЛАРИ УЧУН
ЯХШИ ЯНГИЛИК ВА ИМКОНИЯТ

САМАРАЛИ ²У¯У¯ИЙ УСУЛ 
Парламент текшируви инсонга эътиборни янада кучайтиради

Жамият ва давлат бошқарувида фуқароларнинг фаол иштирок 
этиши демократик давлатнинг муҳим белгиларидан бири 
ҳисобланади. Фуқаролар бунда бевосита ёки билвосита, масалан, 
ўзи сайлаган депутатлар орқали қатнашиши мумкин. 

Комил ҲАКИМОВ,
юридик фанлар доктори

лан мамлакатнинг хавфсизлиги, барқарор 
ривожланиши асосларига салбий таъсир 
кўрсатиши мумкин бўлган, инсон ҳуқуқлари 
ва эркинликларига, жамият ва давлат ман-
фаатларига таҳдид соладиган факт ва во-
қеаларни ўрганиш мақсадида ўтказилиши 
мумкинлиги белгиланди.

Умуман олганда, парламент текшируви-
нинг асосий мақсади давлат тузилмалари 
фаолиятида шаффофлик ва жавобгарлик-
ни таъминлаш, жамият ва фуқаролар ман-
фаатларини ҳимоя қилиш, қонунчилик ва 
давлат сиёсатини такомиллаштиришдан 
иборат.  Палаталар орасидан тенглик асо-
сида текширув ҳуқуқига эга бўлган ва фао-
лияти қонун билан тартибга солинадиган 
махсус комиссия тузилади.  

Ривожланган давлатлар тажрибасини 
таҳлил қилиш асосида парламент текширу-
вини — қонун чиқарувчи ҳокимият томони-
дан жамият ва давлат ҳаёти билан боғлиқ 

муаммоларни ўрганиш, шунингдек, уларни 
ҳал қилиш чораларини кўриш учун қўлла-
ниладиган самарали  демократик усул деб 
атасак бўлади. 

АҚШ, Франция ва Германия каби ри-
вожланган давлатлар тажрибасига кўра, 
хавфсизлик, атроф-муҳит, иқтисодий ва иж-
тимоий муаммолар каби муҳим масалалар 
парламент текширувининг мавзуси бўлиши 
мумкин.

Шу сабабли, экспертлар Парламент на-
зоратининг ушбу шаклига инсоннинг асосий 
ҳуқуқ ва эркинликлари бузилган ҳолларда 
зиддиятли вазиятларни ҳал қилишнинг энг 
самарали усули сифатида қарайди.

 Парламент текшируви жараёни одатда 
узоқ давом этади ва оммавий ахборотни 
ўрганишни, экспертларни жалб қилишни 
ва фуқароларнинг парламент йиғилиш-
ларида иштирок этишини ўз ичига олади. 
Парламент текширувлари натижалари пар-
ламентнинг расмий хулосаси бўлиб, унда 
ўрганилаётган масалани ҳал қилиш бўйича 
тавсиялар берилади.

Конституциявий ислоҳот натижасида 
Олий Мажлис палаталари ваколатлари 
кенгайтирилгани, уларга жамият ҳаётига 
таъсир кўрсатадиган энг долзарб масала-
ларни ўрганиш мақсадида тергов ўтказиш 
ваколати берилгани, халқ вакилларига қў-
шимча имкониятларнинг тақдим этилгани 
жамият ҳаётининг ўткир талаблари мунта-
зам равишда Парламент фаолиятининг кун 
тартибида долзарб масала сифатида бўли-
шига олиб келди.

Ўзбекистон Республикаси Олий Маж-
лиси депутатлари ва сенаторларига аҳа-
мияти юқори бўлган масалаларда текши-
рувни амалга ошириш ваколати берилиши 
ҳудудларда ўз ечимини кутаётган камчи-
ликларни бартараф қилиш, сайловчилар-
ни ташвишга солаётган муаммоларни ҳал 
этиш билан бир қаторда, парламентнинг 
жамият ҳаётидаги, давлат бошқарувидаги 
роли ва таъсирини янада юксалтиришга 
хизмат қилади.

МАМЛАКАТНИНГ ДЕМОКРАТИК ТАРАҚҚИЁТ ДАРАЖАСИНИ 
КЎРСАТУВЧИ ИНДИКАТОР

Гендер тенглик стратегияси қандай самара бермоқда?

Хотин-қизлар ҳуқуқлари масаласи 
инсон ҳуқуқларининг ажралмас қисми, 
цивилизациянинг энг муҳим ютуқларидан 
биридир. Мамлакатимизда инсон ҳақ-
ҳуқуқлари учун дастлабки ҳаракатлар 
бошланган ва илк тарихий ҳужжатлар 
қабул қилинган даврларданоқ аёлларнинг 
фуқаролик ва сиёсий ҳуқуқлари 
муҳофазасини таъминлаш йўлида тегишли 
ҳужжатлар қабул қилиниб, кенг қамровли 
ишлар амалга оширилмоқда. Бирлашган 
Миллатлар Ташкилоти томонидан қабул 
қилинган Инсон ҳуқуқлари  умумжаҳон 
декларациясида ҳам бу борада устувор 
вазифалар белгиланган. Хусусан, гендер 
тенгликни таъминлаш билан боғлиқ қатор 
масалалар қамраб олинган.

фикрича, гендер тенглик таъминланган 
меҳнат жамоаларида, айниқса, агар улар 
ақлий меҳнат билан банд бўлса, бир неча 
баробар юқори натижага эришилар экан. 
Қолаверса, гендер тенглик, бу — мамла-
катнинг демократик тараққиёт даражаси-
ни кўрсатувчи индикатор. Демак, ривож-
ланган мамлакатлар қаторига қўшилиш, 
юртимизга тобора кўпроқ инвестициялар 
жалб қилиш учун ҳам шу индикаторга 
етарлича аҳамият беришимиз керак.

Ўзбекистонда гендер сиёсатини амал-
га ошириш, хотин-қизлар ҳуқуқларини 
ҳимоя қилиш давлат сиёсатининг асосий 
устувор йўналиши ҳисобланади. Мамла-
катимиз ўтган йилларда инсон ҳуқуқла-
рини таъминлаш соҳасидаги 80 та асосий 
халқаро ҳужжатга, жумладан, БМТнинг  
“Аёлларга нисбатан камситишнинг барча 
шаклларига барҳам бериш тўғрисида”ги 
конвенциясига қўшилди. Шу тариқа дав-
латимизнинг инсон ҳуқуқлари соҳасида 
халқаро андозаларга амал қилиш, хусу-
сан, хотин-қизлар ҳуқуқларини таъмин-

лашга тайёрлиги жаҳон ҳамжамиятига 
маълум қилинди.

Аёллар ва эркакларнинг тенг ҳуқуқли-
лиги тамойили  мамлакатимизнинг асосий 
қонуни — Ўзбекистон Республикаси Конс-
титуциясида мустаҳкамлаб қўйилган. Хо-
тин-қизларнинг ҳуқуқларини таъминлаш 
борасида халқаро стандартларни ҳисобга 
олган ҳолда изчил давлат сиёсати амал-
га оширилмоқда. Айни пайтда мамлака-
тимиз аҳолисининг қарийб 50 фоизини 
ташкил этадиган опа-сингилларимизнинг 
ҳамма соҳаларда, жумладан, сиёсий 
бошқарув, ижтимоий-иқтисодий ҳаётда 
самарали фаолият юритиши учун барча 
шарт-шароит яратилган.  

Мамлакатимизда хотин-қизлар ҳуқуқ-
лари ва гендер тенгликни таъминлашга 
эътибор сўнгги йилларда янада кучайди. 
Бу йўналишда 24 та ҳуқуқий ҳужжат қабул 
қилинди. Ўзбекистонда 2030 йилга қадар 
гендер тенгликка эришиш стратегияси 
қабул қилинди. Ушбу ҳужжат Хотин-қиз-
лар ҳуқуқлари камситилишининг барча 

шаклларига барҳам бериш тўғрисидаги 
конвенция ҳамда БМТнинг Барқарор ри-
вожланиш мақсадларини рўёбга чиқариш, 
хотин-қизларнинг оила ва жамиятдаги 
фаоллигини оширишда муҳим дастурила-
мал бўлаётир. 

Ўзбекистон тарихида илк маротаба 
миллий парламентда хотин-қизлар сони 
БМТ томонидан белгиланган тавсияларга 
мос даражага етди. Айнан шу кўрсаткич 
бўйича юртимиз Топ-50 таликдан ўрин ол-
ган. Сиёсий партиялардаги хотин-қизлар 
улуши 44 фоиз, олий таълим соҳасида 
40 фоиз, тадбиркорликда 35 фоизга етди. 
Бошқарув лавозимидаги хотин-қизлар 
улуши 27 фоизни ташкил этмоқда. Аёл-
ларимиз  ахборот-коммуникация, иннова-
ция, энергетика, муҳандислик соҳаларига 
ҳам жалб этилмоқда.

Бугунги кунда турли даражадаги дав-
лат ва жамоат ташкилотлари тизимида 
1500 дан ортиқ, жумладан, вазирлик ва 
идораларда, маҳаллий ижроия ҳокимияти 
органларида хотин-қизлар раҳбарлик ла-
возимларида фаолият юритмоқда. Дав-
лат бошқарувида хотин-қизлар иштиро-
кини ошириш мақсадида 6 мингдан зиёд 
фаол хотин-қизлардан иборат кадрлар 
захираси шакллантирилди. Ҳозирги кунда 
уларни турли раҳбарлик лавозимларига 
тайёрлаш бўйича тизимли ўқувлар таш-
кил этилмоқда. 

Ўзбекистонда 2030 йилга қадар гендер 
тенгликка эришиш стратегияси қарор-
лар қабул қилиш, ижро этишнинг барча 
соҳа ва даражаларида хотин-қизлар ва 
эркаклар ўртасида тенглик тамойилини 
татбиқ этишга кенг қамровли ёндашувни 
назарда тутади. Шунингдек, Стратегия 
эркаклар ва аёлларнинг тенг ҳуқуқлари 
ва имкониятларини рўёбга чиқариш учун 
шарт-шароит яратиш ҳамда инсоннинг 
фундаментал ҳуқуқларига риоя қилиш 
мақсадида иқтисодий, сиёсий ва ижти-
моий ҳаётда гендер тенглик тарғиб қили-
нишини таъминлашга хизмат қилмоқда. 

Мамлакатимиз бугунги кунда ҳаёти-
мизнинг барча жабҳаларидаги муҳим 
ўзгаришлар қаторида жамиятда гендер 
тенгликни таъминлаш борасидаги ис-
лоҳотларни ҳам изчиллик билан давом 
эттиришда собитқадам эканини халқаро 
ҳамжамият олдида кенг намойиш этмоқ-
да. Хусусан, Ўзбекистон — 2030 стра-
тегияси лойиҳасида гендер тараққиётга 
эришиш борасида қатор вазифалар бел-
гиланган. Табиийки, бу саъй-ҳаракатлар 
юртимизнинг халқаро миқёсда нуфузини 
янада ошириш, давлатимизнинг инсон-
парвар сиёсатини дунё бўйлаб кенг на-
мойиш этиш, энг муҳими, ижтимоий-иқти-
содий фаолиятнинг барча жабҳаларида 
ривожланиш сари кенг истиқбол йўлла-
рини очади. 

Миразиз АЪЗАМ,
“Дўстлик” ордени нишондори 

“Сизни Президентимиз “Дўстлик” 
ордени билан тақдирлабди...”
Бу хушхабарни менга ярим тунда 
айтишди. Албатта, суюндим. 
Миннатдор бўлдим. Йигирма бир-
йигирма икки ёшларимда қўлимга 
қалам олган бўлсам, бу йил баҳорда 
саксон етти ёшга кирдим, Аллоҳнинг 
марҳамати билан ҳали ҳам ёзишдан, 
фикрлашдан тўхтаганим йўқ. Мен, 
айниқса, ўзимга аталган мукофотнинг 
номидан суюндим. Чунки ижодимнинг 
асосий қисми миллатлар, халқлар 
орасидаги дўстликни мустаҳкамлашга 
бағишланган. руҳи, овози бўлган адабиёт ҳам кириб келмоқ-

да. Аслиятдан таржима қилинган шеърлардан, 
насрий асарлардан яқинларимизнинг орзу-ар-
монларини яна ҳам яхшироқ билиб оляпмиз, 
уларга қалбан яқинлашяпмиз. Яқинлашган 
сайин ўзимизни кучлироқ сезяпмиз. Кўпроқ 
Туркия, Озарбайжон, Туркманистон, Қозоғис-
тон адабиётидан таржималар қилганман. Умр 
вафо қилса, адабиётга катта эътибор кўрсати-
лаётган мана шу дориламон замонларнинг им-
конларидан фойдаланиб, таржимонлик фао-
лиятимни давом эттириш ниятим бор. 

Мен фақат ўзим учун эмас, улуғ ёшда эъти-
рофга эришган қўшним, маслакдошим Абдул-
ла Шер учун, ниҳоятда тиниқ бир шоир, маҳо-
ратли инимиз Йўлдош Эшбек учун, адабиётни 
қилни қирқ ёргандек заргарона баҳолайдиган 
Нурбой Жаббор укамиз, шеъриятда ўзига хос 
йўли бор Зикрилло Неъмат укамиз, хуллас, энг 
улуғ, энг азиз байрамимиз арафасида кўнгил-
лари, хонадонларига севинч кирган барча ҳам-
касбларим учун қувондим. Меҳнаткаш халқи-
миз, муқаддас тупроғимизга қалб билан, қалам 
билан хизмат қилиш бурчи ҳаммамизга чексиз 
илҳом бахш этаверсин...  

“Минг ой кўрганларнинг атрофида фариш-
талар айланиб юради, дуолари ижобат бўла-
ди”, дейишади. Ҳамиша халқимиз, юртимиз 
учун, муҳташам адабиётимиз учун, уларни 
севганлар, қадрлаганлар, эътироф этганлар 
учун дуодаман.

Инсон ўз касбини яхши кўрса, ҳалол 
меҳнат қилса, албатта, ўз баҳосини, 
қадрини топади. Тошкент давлат 
университети тарих факультетини 
битириб, Фанлар академияси Тарих 
институтига келганимга ўттиз беш 
йил бўлибди. Бу йиллар орасида 
бор салоҳиятимни юртимизнинг 
ҳақиқий тарихини ўрганишга, 
тадқиқотларим натижасини халқимизга етказишга ҳаракат 
қилдим. Зеро, биз — тарихчиларнинг асосий вазифамиз ҳам шу. 

Қаҳрамон РАЖАБОВ,
Ўзбекистон Фанлар 
академияси Тарих институти 
бош илмий ходими, “Меҳнат 
шуҳрати” ордени соҳиби

АҚШнинг етакчи “PR Newswire” янгиликлар онлайн 
платформасида Америка-Ўзбекистон савдо палатаси (AUCC) 

раиси Кэролин Лэммнинг “Келажак бугундан бошланади: 
АҚШ ва Ўзбекистон бизнес ҳамкорлиги ривожланишида 
AUCC” сарлавҳали таҳлилий мақоласи жойлаштирилди.

Севара ЭШМУРОДОВА,
Инсон ҳуқуқлари бўйича Ўзбекистон 
Республикаси Миллий маркази
бўлими бошлиғи

Тадбиркорлар фаолиятига 
асоссиз аралашув ва 

текширишлар сони кескин 
қисқарди

Замонавий бозор иқтисодиёти шароити-
да йирик корхоналар сони камайиб, кичик 
корхоналар сони кескин ўсади. Чунки кичик 
бизнес ва хусусий тадбиркорлик субъект-
лари бозор иқтисодиёти талабларига тезда 
мослашиб, инновацияларни ўзлаштиришда 
илғордир. Бозор динамикаси ва ўзгариш-
ларига бу тахлит мослашиш тадбиркорлик-
нинг ривожланишига катта ҳисса қўшмоқда.

Сўнгги йилларда кичик бизнеснинг ўси-
ши мамлакатимиз ялпи ички маҳсулотида 
ҳам ўз аксини топяпти. Шу боис, ривожлан-
ган мамлакатлар тажрибаси асосида кичик 
ва хусусий тадбиркорликни ривожланти-
ришга катта эътибор қаратиляпти. Кичик 
бизнес ва хусусий тадбиркорликнинг маҳал-
лий эҳтиёжларни тўлиқ қоплаш, маҳсулот-
ларни экспорт қилишдаги аҳамияти ҳисобга 
олиниб, мазкур секторни ривожлантириш 
бўйича стратегия ҳамда йўл хариталари 
ишлаб чиқилиб, изчил амалга ошириляпти. 
Бу жараёнларнинг барчаси иқтисодиётни 
жадал ривожлантириш учун мустаҳкам пой-
девор бўлади.

Бугунги кунда иқтисодий-ижтимоий соҳа-
ни ислоҳ этиш, эркин тадбиркорлик фаолия-
тини қарор топтириш борасидаги ислоҳот-
лар мантиқий изчилликда амалга ошириб 
келинаётир. Жумладан, тадбиркорликни 
ривожлантириш ва ҳуқуқий ҳимоясини таъ-
минлаш борасида барча зарур ташкилий ва 
ҳуқуқий механизмлар яратилди. Ислоҳот-
лар ва чора-тадбирлар натижасида бизнес 
муҳити яхшиланиб, тадбиркорлик фаолияти 
иқтисодий тараққиётимизни таъминлашда 
муҳим аҳамият касб этяпти.

Сўнгги олти йилда тадбиркорлик фао-
лиятини ривожлантириш ҳамда ҳуқуқла-
рини ҳимоя қилиш соҳасида жами 3087 та 
ҳуқуқий ҳужжат, жумладан, 153 та қонун 
қабул қилинди. Қабул қилинган қонунлар, 
Президент фармонлари, қарорлари ҳамда 
ҳукумат қарорлари асосида тадбиркорлик 
субъектларини рўйхатга олишнинг хабар-
дор қилиш тартиби жорий этилди. Уларнинг 
молия-хўжалик фаолиятини фақат солиқ 
идоралари текшириши мумкинлиги ва тад-
биркорларга нисбатан ҳар қандай санкция 
суд қарорига биноан қўлланилиши, ҳисобот 
тақдим этишнинг барча шакл ва турлари, 
тадбиркорлар фаолиятига асоссиз арала-
шув ва текширишлар сони кескин қисқарти-
рилди. 

Хусусан, 2017 йилнинг 1 январидан 
тадбиркорлик субъектлари фаолиятини 
режадан ташқари текширишлар, жумла-
дан, жиноят ишлари доирасидаги муқобил 
текширишларнинг барча турлари бекор 
қилинди. Тадбиркорлар фаолиятидаги тек-
ширувлар ўтказишга мораторий белгилаш 
амалиёти жорий этилди.

2018 йил 1 сентябрдан тадбиркорлик 
субъектлари фаолиятида ўтказиладиган 
режали ва назорат тартибидаги текширув-
лар бекор қилиниб, тадбиркорлик субъ-
ектлари фаолиятида қонун бузилиши ҳа-
қидаги жисмоний ва юридик шахсларнинг 
мурожаатлари ҳамда “хавфни таҳлил этиш” 
тизими асосида текширувлар ўтказиш тар-
тиби белгиланди. Текширувлар ўтказишга 
қонунбузилишларга йўл қўйилишининг ол-
дини олиш бўйича профилактика тадбир-
лари белгиланган тартибда ўтказилгандан 
сўнг рухсат берилиши қайд этилиб, давлат 
бошқаруви ва маҳаллий давлат ҳокимияти 
органларининг 16 та назорат функцияси бе-
кор қилинди.

Тадбиркорлик фаолияти ривожида ҳуқу-
қий асослар билан бирга, унинг молиявий 
қўллаб-қувватланиши ҳам муҳим аҳамиятга 
эга. Мулоқот давомида маълум қилиндики, 
бизнес субъектлари лойиҳаларини молия-
лаштиришга тадбиркор 10 фоиз инвестиция 
киритса, қолган 90 фоизини янги ташкил 
этилган Бизнесни ривожлантириш банки 

Мушоҳада

ҳамда давлат томонидан молиявий ресурс 
йўналтирилади. Бу тадбиркорлар учун ул-
кан рағбат бўлиб, ташаббусларини амалга 
ошириш учун кенг майдон яратади.

73 та ҳужжат талаб қилиш 
амалиёти бекор қилинди

Ишбилармонлик ва инвестиция муҳити-
ни тубдан яхшилаш, ортиқча бюрократик 
тўсиқларни бартараф этиш, эскирган, за-
мон талабларига мос келмайдиган тартиб-
таомилларни такомиллаштириш борасида 
изчил чора-тадбирлар кўрилмоқда. Бунинг 
натижасида давлат хизматларини кўрса-
тишнинг умумий муддати деярли 787 кундан 
471 кунгача қисқартирилди, тадбиркорлик 
соҳасида 132 та лицензия ва рухсат бериш 
тартиб-таомили бекор қилинди. Давлат хиз-
матларидан экстерриториаллик тамойили 
бўйича фойдаланиш тартиби жорий этилди, 
давлат идоралари томонидан фуқаролар ва 
тадбиркорлардан жами 73 та ҳужжат ҳамда 
маълумотномани талаб қилиш амалиётига 
чек қўйилди.

Аҳолига давлат хизматлари кўрсатиш 
миллий тизимининг сифат жиҳатидан янги 
даражага ўтишини таъминлаш мақсади-
да 2017 йилда ҳар бир туман (шаҳар)да 
давлат хизматлари марказлари ташкил 
этилди. Мазкур тизим ислоҳ қилиниши 
натижасида мавжуд 750 дан ортиқ давлат 
хизматидан 172 таси марказлар, 308 таси 
эса Ягона интерактив давлат хизматлари 
портали ҳамда “Лицензия” ахборот тизими 
орқали интерактив шаклда кўрсатилиши 
йўлга қўйилди.

Бугунги кунга қадар 207 та марказ 
ҳамда уларнинг 141 та филиали орқали 
жисмоний ва юридик шахсларга жами 32 
миллиондан ортиқ хизмат кўрсатилди. 
Марказлар орқали давлат хизматлари кўр-
сатишни жорий этиш натижасида 200 дан 
ортиқ тартиб-таомил қайта кўриб чиқилиб, 
соддалаштирилди.

Мазкур йўналишларда олиб борилган 
ишлар лицензиялаш ва рухсат бериш тизи-
мини либераллаштириш ҳамда институцио-
нал ислоҳ қилишнинг янги босқичини бош-
лаш учун мустаҳкам асос яратди. 

Лицензиялаш, рухсат бериш ва хабар-
дор қилиш соҳасидаги муносабатларни 
тартибга солиш мақсадида “Лицензия-
лаш, рухсат бериш ва хабардор қилиш 
тартиб-таомиллари тўғрисида”ги қонун 
қабул қилинди. Мазкур ҳуқуқий ҳужжат би-
лан 50 та лицензия, 124 та рухсат бериш 
ҳужжати ҳамда 34 та хабарноманинг яку-
ний рўйхатлари тасдиқланди. 

Эндиликда унда назарда тутилмаган 
янги тартиб-таомиллар турларини жорий 
этиш тақиқланади. Яъни амалга оширили-
ши учун лицензия, рухсат этиш хусусиятига 
эга ҳужжат ва ваколатли органни хабардор 
қилиш талаб этиладиган фаолият турлари 
рўйхати қонун билан тасдиқланади ҳамда 
тегишли қонун қабул қилингандан сўнг ушбу 
рўйхатларга киритилмаган фаолият ёки 
ҳаракатни амалга ошириш учун жисмоний 
ва юридик шахслардан маъмурий тартиб-
таомиллардан ўтишни талаб қилишга йўл 
қўйилмайди.

Лицензиялаш, рухсат бериш ва хабар-
дор этиш тартиб-таомилларидан ўтиш 
қатъий тартибда “Лицензия” ахборот 
тизими орқали электрон тарзда амалга 
оширилади. Илк бор ваколатли органни 
хабардор этиш орқали фаолиятни амалга 
ошириш билан боғлиқ мутлақо янги ме-
ханизм жорий этилди. Бунда жисмоний 
ва юридик шахслар хабарнома юбориш 
орқали хабардор қилиш тартиби жорий 
этилган фаолият ёки ҳаракатни амалга 
ошириш учун қонун ҳужжатларида белги-
ланган талаб ва шартларга мувофиқ эка-
нини тасдиқлайди. 

Автоматлаштирилган электрон тизим 
орқали қонун ҳужжатларида белгиланган 
талаб ва шартларга мувофиқлиги ҳужжат-
ларни тақдим этиш жараёнида устувор ра-
вишда инсон аралашувисиз текширувдан 
ўтказилади. Хабардор қилиш тартибида 
амалга ошириладиган фаолият жумласига 

фаолиятни бошлаш ёки ҳаракатни амалга 
ошириш учун ваколатли орган томонидан 
қарор қабул қилиниши талаб этилмайдиган, 
бироқ давлат томонидан тартибга солини-
ши ҳамда тегишли фаолият билан шуғулла-
наётган субъектларнинг ҳисобини юритиш-
ни таъминлаш учун қонун ҳужжатларида 
белгиланган талаб ва шартларга риоя этиш 
мажбуриятини ўз зиммасига олиш орқали 
амалга ошириладиган фаолият турлари ки-
ради.

Тадбиркорлик субъектларини давлат то-
монидан қўллаб-қувватлашга устувор аҳа-
мият берилиб, Тадбиркорлик фаолиятини 
қўллаб-қувватлаш давлат жамғармаси то-
монидан тадбиркорлик субъектларининг 46 
мингдан зиёд лойиҳасига 15 триллион сўм-
дан ортиқ миқдорда молиявий ёрдам кўр-
сатилди. Тадбиркорликни ривожлантириш, 
инвестицияларни жалб қилиш ва бизнесни 
юритиш учун қулай муҳит яратиш, тадбир-
корларнинг қонуний манфаатларини ҳимоя 
қилишнинг ҳуқуқий кафолатларини мустаҳ-
камлаш соҳасида кенг кўламли ишлар ба-
жарилди. Жумладан, солиқ тизими тубдан 
ислоҳ қилинди, рухсат берувчи ҳужжат-
ларни олиш тартиби сезиларли даражада 
соддалаштирилди, тадбиркорлик субъект-
ларининг молиявий-хўжалик фаолияти би-
лан боғлиқ бўлмаган режали текширишлар 
бекор бўлди.

Солиқ амнистияси 
амалиёти 

қандай самара берди?

Тадбиркорлик фаолияти билан боғ-
лиқ қарзларни ҳисобдан чиқаришда солиқ 
амнистияси амалиёти қўлланилди. Корона-
вирус пандемияси даврида туризм, транс-
порт, фармацевтика ва тўқимачилик саноа-
ти каби тармоқларни қўллаб-қувватлаш 
ва барқарорлигини таъминлашга алоҳида 
эътибор қаратилди. Мисол учун, туристик 
(меҳмонхона) йиғимни ҳисоблаш ва тўлаш, 
ташқи савдо операциялари бўйича мудда-
ти ўтган дебитор қарздорлик учун хўжалик 
юритувчи субъектларга жарималар қўллаш 
тўхтатилди.

Молиявий қийинчиликларга дуч кел-
ган тадбиркорларнинг кредитлари бўйича 
тижорат банклари томонидан тўловларга 
кечиктириш тақдим этилди, муддати ўтган 
кредитларга гаров таъминоти бўйича жа-
рима санкциялари ва ундирув чоралари 
қўлланилмади. Кичик тадбиркорлик субъ-
ектлари, умумий овқатланиш корхоналари, 
йўловчи ташиш, маиший хизматлар кўр-
сатиш билан шуғулланувчи тадбиркорлар 

мол-мулк солиғи ва ер солиғини тўлашдан 
озод қилинди.

Микрофирма ва кичик корхоналарга иж-
тимоий солиқ ставкаси 12 фоиздан 1 фоиз-
гача, туроператорлар, турагентлар, шунинг-
дек, жойлаштириш воситалари учун фойда 
солиғи ставкаси 50 фоиз камайтирилди. 

Тадбиркорлик субъектларига нисбатан 
асбоб-ускуналар ва бутловчи буюмлар 
етказиб бериш бўйича импорт шартно-
малари юзасидан муддати ўтган дебитор 
қарздорлик учун, агар мазкур буюмларни 
етказиб бериш муддати уларнинг техник 
хусусиятлари ва ўзига хослигидан келиб 
чиққан ҳолда 180 кундан ортиқ бўлса, мо-
лиявий жазо чоралари қўлланилмаслиги 
белгиланди.

Тадбиркорлик фаолиятининг чорвачи-
лик, паррандачилик, балиқчилик, узумчи-
лик, озиқ-овқат ва доривор ўсимликлар 
йўналишларини ривожлантириш учун қў-
шимча имтиёз ва преференциялар берил-
ди. Жумладан, фаолият тури паррандачи-
лик бўлган тадбиркорлик субъектлари ва 
доривор ўсимликлар ишлаб чиқарувчилар 
учун фойда солиғи, мол-мулк солиғи, ер со-
лиғи учун солиқ ставкаси 50 фоиз миқдори-
да қўлланилиши белгиланди. Чорвачилик, 
паррандачилик, балиқчилик, узумчилик, 

озиқ-овқат маҳсулотлари ишлаб чиқарув-
чилари ва касаначиликни ривожлантириш-
нинг субсидиялаш тартиби йўлга қўйилди.

Кўрилган чора-тадбирлар натижасида 
фуқароларнинг тадбиркорлик фаолияти 
билан боғлиқ жами 565 миллиард сўмлик 
қарзлари ҳисобдан чиқарилиб, 19 435 шахс-
нинг тадбиркорлик фаолияти тикланди. 
Пандемия даврида тадбиркорларни молия-
вий қўллаб-қувватлаш чоралари кучайти-
рилиб, уларга 86 триллион сўм кредит, 33 
триллион сўмлик имтиёзлар ва бошқа тур-
даги кўмаклар кўрсатилди. Мазкур чоралар 
натижасида пандемиядан зарар кўрган 100 
мингдан зиёд корхона фаолиятини тиклаб 
олди.

Бу каби вазиятларда зудлик билан ва 
пухта ўйланган қарорлар қабул қилиниши 
катта аҳамият касб этганини алоҳида қайд 
этиш зарур. Аниқ ижтимоий, иқтисодий ва 
молиявий натижаларга эришишни таъмин-
лаш зарурати боис, 3 йилдан ортиқ бўлма-
ган муддатга вақтинчалик имтиёзлар бери-
лиши тадбиркорликни қўллаб-қувватлаш ва 
ривожлантиришда муҳим омил бўлди. 

Шу билан бирга, индивидуал имтиёзлар, 
алоҳида ҳолларда, хусусий сектор инвести-
ция киритишдан манфаатдор бўлмаган тар-
моқларда ижтимоий аҳамиятга эга лойиҳа-
ларни амалга ошириш учун аниқ ижтимоий 
ёки иқтисодий асослар мавжуд бўлганда 
имтиёзлар берилди. Имтиёзлар бериш-
га, божхона тўловлари бўйича имтиёзлар 
қўллаган ҳолда, Ўзбекистон ҳудудига олиб 
кириладиган товарлар рўйхатини тасдиқ-
лашга доир ҳукумат ва идоравий қарорлар 
қабул қилиш тақиқланди. 

Ер участкаларини ажратишнинг барча 
учун тенг, шаффоф ва бозор тамойиллари-
га асосланган тартибини жорий этиш, ерга 
оид мулкий ва ҳуқуқий муносабатларда 
барқарорликни таъминлаш, ерни муҳофа-
за қилиш, ер эгалари мулкий ҳуқуқларини 
кафолатлаш, шунингдек, ернинг иқтисодий 
қийматини белгилаш орқали уни фуқаролик 

ҳуқуқий муносабатлар объекти сифатида 
эркин муомалага киритиш борасида тизим-
ли чора-тадбирлар амалга оширилмоқда. 
Янгиланган Бош қонунимизда ҳам мулк ҳу-
қуқини ҳимоялашга қаратилган ҳаётий нор-
малар ўрин олди.

2018 йилдан бошлаб тадбиркорлик ва 
шаҳарсозлик фаолиятини амалга ошириш 
учун ер участкаларидан фойдаланиш ҳуқу-
қини электрон аукцион орқали сотиб олиш 
тартиби жорий қилиниб, маҳаллий давлат 
ҳокимияти органларида фақат муайян ҳо-
латларда тўғридан-тўғри ер ажратиш вако-
лати қолдирилган. Бунда ер участкаларини 
аукционга чиқаришнинг мақсадга мувофиқ-
лиги масаласида масъул идоралар билан 
келишиш жараёни ҳам тўлиқ “Yerelektron” 
автоматлаштирилган ахборот тизими орқа-
ли амалга оширилиши йўлга қўйилди.

2021 йилнинг иккинчи ярмидан бошлаб 
эса барча учун тенг, шаффоф ва бозор та-
мойилларига асосланган шароитни жорий 
этиш мақсадида ҳокимларнинг тадбиркор-
лик ва шаҳарсозлик фаолиятини амалга 
ошириш учун ер участкасини ажратиш бў-
йича ваколатлари тўлиқ бекор қилиниб, 
барча ер участкаларидан фойдаланиш ҳу-
қуқини олиш масаласи фақатгина электрон 
аукцион орқали амалга ошириш тартиби 
жорий этилди.

2022 йилдан бошлаб тадбиркорлик 
субъектлари томонидан ўзига ажратилган 
ер участкаларини хусусийлаштириш ҳуқуқи 
берилди, шунингдек, ер участкаларига нис-
батан мулк ҳуқуқини электрон аукцион ор-
қали сотиб олиш имконияти тақдим этилди.

Тадбиркорлик субъектларининг иқтисо-
дий фаоллиги ошиши, солиқ маъмуриятчи-
лигида янги инструментлар жорий этилиши 
ва хуфиёна иқтисодиётга қарши курашиш 
натижасида 2021 йилда солиқ турлари бў-
йича ҳам сезиларли равишда ўсиш кузати-
либ, фойда, қўшилган қиймат солиғи солиқ 
тушумлари 2020 йилдагига нисбатан 1,3 
баравар, норуда қазилмалардан солиқ ва 
сув солиғи тушуми 1,4 баравар, ер солиғи 
тушуми 1,7 баравар ошди.

Яширин иш ўринларини легаллашти-
ришга қаратилган тадбирлар натижасида 
даромад солиғи тўловчи жисмоний шахс-
лар сони 502 мингтага кўпайди ҳамда ўзини 
ўзи иш билан банд қилиш тизими орқали 
рўйхатга олинганлар сони 1,2 миллионни 
ташкил этди.

Хотин-қизлар тадбиркорлигини ривож-
лантириш мақсадида 6,5 минг хотин-қизга 
Давлат мақсадли жамғармаси томонидан 
100 миллиард  341 миллион сўм кредит 
ресурс маблағлари ажратилди. Шу билан 
бирга, 2021 йилнинг ўзида “Аёллар дафта-
ри”га киритилган тадбиркорлик лойиҳала-
рини қўллаб-қувватлаш мақсадида йил да-
вомида 96 873 хотин-қизга 1 триллион 197 
миллиард сўм кредит берилди. 6,5 минг 
хотин-қизга Давлат мақсадли жамғармаси 
томонидан 100 миллиард 341 миллион сўм 
миқдорида кредит тақдим этилди.

2022 йил якунлари бўйича эса 90 минг-
та юридик ва 96 мингта якка тартибдаги 
тадбиркорлик субъекти давлат рўйхатидан 
ўтказилди. Тижорат банклари томонидан 
ҳудудлардаги хизмат кўрсатиш соҳасидаги 
54,9 мингдан зиёд тадбиркорга 41,9 трил-
лион сўм кредит ажратилди.

Тадбиркорлик фаолиятини ташкил қи-
лиш ва доимий даромад манбаларини 
шакллантириш учун шароитлар яратиш, 
хусусий секторнинг ялпи ички маҳсулотдаги 
улушини 80 фоизга ва экспортдаги улушини 
60 фоизга етказиш чоралари кўрилди.

2022 йилдаги очиқ мулоқотда белгилан-
ган вазифаларни амалга ошириш мақсади-
да ёшларнинг тадбиркорлик фаолиятини 
ривожлантириш бўйича бандлигини таъ-
минлаш орқали 121 минг 731 ёшга 2 трил-
лион 894 миллиард сўм кредит ажратилди. 

Тадбиркорлик фаолиятини бошлаш ис-
тагида бўлган 103 мингдан зиёд хотин-қиз 
тадбиркор сифатида давлат рўйхатидан 
ўтказилиб, улар томонидан 200 951 та янги 
иш ўрни яратилди. Шунингдек, 233 мингдан 
зиёд хотин-қизга оилавий тадбиркорлик 
дастурлари доирасида жами 4,7 триллион 
сўм имтиёзли кредит ажратилди.

Умуман олганда, тадбиркорликни, айниқ-
са, кичик ва ўрта бизнесни ривожлантириш, 
фаолиятида келиб чиқаётган муаммо ва 
тўсиқларни бартараф этиш бўйича комп-
лекс чоралар кўрилмоқда. Натижада ўтган 
бир йилда бизнес учун мўлжалланган 55 
мингдан ортиқ бино барпо этилди, пул ай-
ланмасини 1 миллион доллардан оширган 
тадбиркорлар сони 5 мингга кўпайиб, 26 
мингни ташкил этди, экспорт қилувчи корхо-
налар сони 7,5 мингтага етиб, жами экспорт 
ҳажми 30 фоиз кўпайди.

“20 минг тадбиркор — 500 
минг малакали мутахассис” 
дастури амалга оширилади

2023 йил 12 июнь куни Ўзбекистон Пре-
зидентининг “Камбағалликни қисқарти-
ришда тадбиркорлик субъектлари билан 
ўзаро манфаатли ҳамкорлик ўрнатишга 
қаратилган чора-тадбирлар тўғрисида”ги 
фармони эълон қилинди. Мазкур ҳуқуқий 
ҳужжатга асосан, “20 минг тадбиркор — 
500 минг малакали мутахассис” дастури 
амалга оширилади. 2023-2024 йиллар-
да дастурни амалга ошириш учун жами 
1 миллиард АҚШ доллари миқдорида 
кредит ажратилади. Бунда дастурга ки-
ритилган тадбиркорлик субъектларининг 
лойиҳаларини молиялаштириш учун 2023 
йилда Тикланиш ва тараққиёт жамғарма-
сидан тижорат банкларига 100 миллион 
АҚШ доллари эквивалентида кредит ли-
нияси очилади.

Оилавий тадбиркорликни ривожланти-
риш дастурлари доирасидаги лойиҳаларни 
молиялаштириш учун кўзда тутилган маб-
лағлар ҳисобидан 1 триллион сўм йўналти-
рилади. Халқаро молия ташкилотларидан 
200 миллион АҚШ доллари миқдорида кре-
дит жалб қилинади. Кредит линияси маб-
лағлари тижорат банкларига 10 йил муддат-
га, шу жумладан, 3 йиллик имтиёзли давр 
билан 10 фоиз ставкада берилади.

Мазкур жараёнда қатор имтиёз ва пре-
ференциялар қўлланилади. Жумладан, 
тадбиркорлар томонидан “Ижтимоий ҳимоя 
ягона реестри”га киритилган фуқаролар 
ишга қабул қилинганда 2025 йил 1 январга-
ча, тадбиркорлар ушбу фуқароларга ками-
да бир йил давомида ҳар ой меҳнатга ҳақ 
тўлашнинг энг кам миқдорининг 1 баравари 
даражасидан кам бўлмаган иш ҳақи тўлаб, 
бандлигини таъминлаган ва улар жами иш-
чилар сонининг камида 20 фоизини ташкил 
этганда, мол-мулк ва ер солиқларидан им-
тиёз берилади.

Шунингдек, фуқаролар ишга қабул қи-
линганда ҳамда ҳар бир ой учун иш ҳақи 
миқдори меҳнатга ҳақ тўлашнинг энг кам 
даражасининг 1 бараваридан кам бўлмаган 
миқдорда ҳисобланганда, ойлик иш ҳақи 
бўйича тўланган жисмоний шахслардан 
олинадиган даромад солиғи республика 
бюджетидан иш берувчига (ҳар бир ишчи 
учун БҲМнинг 2 бараваригача) қайтариб 
берилади ҳамда уларга ижтимоий солиқ 
ставкаси 50 фоиз камайтирилган ҳолда 
қўлланилади. Тадбиркорларга айрим тур-
даги солиқлар ҳамда божхона тўловларини 
таъминотсиз ва фоизсиз бир йилгача бў-
либ-бўлиб тўлаш ҳуқуқи берилади. Бундан 
ташқари, тадбиркорлар давлат мулки бўл-
ган кўчмас мулк объектлари ва ерга бўлган 
ҳуқуқларни аукцион орқали сотиб олганида, 
тўловларни 5 йилгача бўлиб-бўлиб тўлаши 
мумкин бўлади.

Шу ўринда солиқ ва божхона маъму-
риятчилигини соддалаштириш борасида 
белгиланган устувор вазифаларга ҳам 
алоҳида эътибор қаратиб ўтиш лозим. 
Белгилаб қўйилдики, қўшилган қиймат со-
лиғи суммаси ўрнини қоплаш (қайтариш), 
шунингдек, барча солиқ турлари бўйича 
мавжуд ортиқча тўлов суммасини қайта-
риш бир кун муддатда тезлаштирилган 
тартибда амалга оширилади. Шу билан 
бирга, товарлар импортида ва товарлар 
ёки хизматлар реализациясида тўланади-
ган қўшилган қиймат солиғи суммаларини 
божхона ва солиқ органларининг ҳисоб ти-
зимларида ўзаро ҳисобга олиш имконияти 
берилади. Энг эътиборлиси, божхона на-
зоратини амалга оширишда “яшил йўлак” 
қоидалари амал қилади.

Кўрилаётган ушбу чора-тадбирлар ҳу-
дудларнинг йўл-транспорт, электр, алоқа 
ва туризм инфратузилмасини яхшилаш 
ҳамда кичик ва ўрта шаҳарларни ривож-
лантириш, маҳаллаларни саноатлашти-
риш, тадбиркорлик фаолиятини кенгайти-
риш ва ривожлантиришга хизмат қилиши 
билан бирга, аҳолининг бандлиги ҳамда 
доимий даромад манбаига эга бўлишида 
ҳам муҳим омилдир. Бу занжирнинг бир 
бутун бўлиши иқтисодий ўсишни таъмин-
лайди. Иқтисодий ўсиш, ўз навбатида, фа-
ровонлик олиб келади.

Ҳамжиҳатликда амалга оширилаётган 
ислоҳотлар мавжуд қийинчиликларга қара-
май, ўз самарасини бериб келяпти. Кичик 
ва ўрта бизнес, хусусий тадбиркорликнинг 
ривожланиши янги иш ўринларини ташкил 
қилиш, фуқароларнинг даромадлари ва 
фаровон яшашини таъминлашга алоҳида 
ҳисса қўшмоқда. Мазкур жараёнларнинг 
муваффақиятли ва юқори самарали бўли-
шида ислоҳотлар стратегиясининг аниқ ва 
изчил амалга оширилгани мустаҳкам асос 
бўлиб хизмат қилмоқда.

Нодир ЖУМАЕВ, 
Олий Мажлис Қонунчилик 
палатасининг Саноат, 
қурилиш ва савдо масалалари 
қўмитаси раиси

Бошланиши 1-бетда

Бу қандай кўринишга эга?

Хўш, иқлимий молиялаштириш нима? 
Унинг мақсади қандай? Қаердан келиб чиқ-
қан? Пировардида қандай вазифаларни 
кўзда тутади?

Буни оддийгина таърифдан бошлаймиз. 
Иқлимий молиялаштириш иқлим ўзгариш-
лари оқибатларини юмшатиш ва мослашиш 
мақсадларига эришиш учун махсус мўл-
жалланган молиялаштириш воситаларидан 
фойдаланишдир. 

Ўзбекистон учун нисбатан янги бўлган 
“climate finance”, яъни иқлимий молиялашти-
риш термини жаҳонда анча кенг тарқалган. 
Ушбу атама илк бор фанга қачон киритилга-
ни номаълум. Аммо умумий эътирофга кўра, 
1992 йилда “Ер саммити” пайтида “иқлимий 
молиялаштириш” атамасидан фойдаланиш 
бошланган. Мазкур саммит БМТнинг Иқлим 
ўзгариши тўғрисидаги умумқамровли кон-
венцияси расмийлаштириши билан тарихга 
кирган. Аммо 2014 йилга келибгина иқлимий 
молиялаштиришнинг расмий таърифи қабул 
қилинди. Унда ёзилишича, иқлимий молия-
лаштириш иссиқхона газлари чиқарилишини 
озайтириб, уларни сингдирувчиларни кўпай-
тиришга, антропоген ва экологик тизимлар-
нинг иқлим ўзгариши салбий оқибатларига 
нисбатан заифлигини камайтиришга, барқа-
рорлигини сақлаш ва оширишга йўналтирил-
ган ҳаракатни англатади. 

Сўнгги йилларда дунё мамлакатлари 
сайёрамиздаги экологик муҳитни сақлаб 
қолишга катта маблағ сарфламоқда. Чунки 
юзага келаётган муаммолар бундан бошқа 
чорамиз йўқлигини кўрсатяпти. Акс ҳолда, 
зарар таъсири ортиб бораверади. Ҳатто иқ-
лимнинг одатдагидан 2 даража исиши ҳам 
экстремал об-ҳаво воқеаларининг кўпроқ 
интенсив бўлиши, бир қатор касалликлар-
нинг мўътадил иқлим зоналарига кўчиши, 
қишлоқ хўжалигида ҳосилдорлик глобал да-
ражада пасайиши, ерларнинг яроқсиз ҳолга 
келиши, сув етишмаслиги, умумий биологик 
хилма-хилликнинг йўқотилиши, океанлар-
нинг кислоталилик кўрсаткичи ортиши каби 
ўзгаришларга олиб келади. Буларнинг бари 
ўз ҳолича ва жамулжамликда COVID-19 
глобал пандемияси келтириб чиқарган оқи-
батларга қараганда кучлироқ даражадаги 
фалокатларга сабаб бўлиши мумкин.

Шу боис, дунё халқлари инсониятга 
тааллуқли ушбу масалага қарши бирга-
ликда курашиш йўлини танламоқда. Бу 

4 минг 688 метр 
баландликдаги қишлоқ

Сурхондарё вилоятининг Сариосиё ту-
манида Хушхабар деган мўъжазгина  қиш-
лоқ бор. Тоғ қишлоғида автомобиль йўли 
бўлмагани боис, эртаклардаги сингари сўқ-
моқ йўллардан, тубсиз жарлик ва даралар-
дан эҳтиёткорлик билан юриб борилади.  

Яқинда мазкур қишлоққа суюлтирилган 
газ баллонларини етказиб бериш йўлга қў-
йилди. Қишлоқда жами 60 нафардан зиёд 
киши истиқомат қилади. Тўғри, аҳоли жуда 
кам, лекин улар ҳам сизу биз каби жамият 
аъзолари.

Сариосиёлик ҳамкасбимиз Азиз Маш-
рабовнинг айтишича,  қишлоққа етиб бо-
риш учун “Тўпаланг” сув омбори орқали 
моторли қайиқларда узоқ йўл босилгач, 
қуруқликка чиқиб, у ёғига фақат от-уловда 
ёки яёв борилади. Гўзал табиат қўйнидаги 
бу гўша Ҳисор тоғ тизмаларининг 4 минг 
688 метр баландликдаги Ҳазрати Султон 
чўққиси этакларида, Маланд, Карч, Во-
чах каби тоғ қишлоқларидан ҳам юқорида  
жойлашган.

Долзарб мавзу

Олис ҳудудларда

МОЛИЯЛАШТИРИШ
ЯҚИН ЙИЛЛАРДА ИҚТИСОДИЁТНИНГ 

КАТТА ҚИСМИНИ ЭГАЛЛАЙДИ
Ҳабиба ҲИДОЯТОВА, 
Лондондаги Imperial College 
университети магистранти 

 халқаро битимлар, кўп томонлама келишув-
лар, умумийликка асосланган йирик лойи-
ҳаларда кўзга ташланади. Шулардан бири 
2030 йилгача мўлжалланган Париж битими-
дир. Мазкур ҳужжат 2015 йил 12 декабрда 
БМТнинг иқлим ўзгаришлари бўйича доира-
вий конвенциясига бағишлаб Парижда ўт-
казилган конференциянинг 21-сессиясида 
қабул қилинган бўлиб, 2016 йил ноябрдан 
кучга кирди. Битимнинг мақсади иқлим ўзга-
риши билан боғлиқ ортиб бораётган глобал 
таҳдидларнинг олдини олишга қаратилган, 
айни вақтда уни 195 мамлакат имзолаган.

Битимга қўшиладиган ҳар бир давлат 
2030 йилгача иссиқхона газлари ажратма-
ларидаги миллий миқёсда белгиланади-
ган ҳиссасини камайтириш мажбуриятини 
олади. Халқаро ҳужжат 2050 йилга бориб, 
иссиқхона газларининг глобал ажратмала-
рини 40-70 фоиз камайтириш, 2100 йилгача 
эса умуман йўқотишни мақсад қилган. Бунга 
эришиш учун ҳар бир давлатдан институ-
ционал ва хусусий капитал талаб этилади. 
2017 йилдаги ҳисоб-китобларга кўра, бел-
гиланган мақсадлар учун йилига 6,3 трил-
лион евро сарфланиши кўрсатилган. Талаб 
этиладиган маблағ миқдори йилдан-йилга 
ўсиб боряпти. Айниқса, сўнгги йиллардаги 
экологик оқибатлар иқлимий молиялашти-
риш заруратини янада ошириб, бу йўна-
лишда кўпроқ маблағ сарф этилишини та-
қозо  қиляпти.

Ривожланиш экология учун 
хавфлими?

Ўзбекистон ҳам Париж битими аъзола-
ридан бири сифатида ушбу мақсадларга 
эришишга интилмоқда. Мамлакатимизнинг 
сўнгги йилларда бу борада олдига қўйган 
асосий мақсадларидан бири ҳам 2030 йил-
гача мўлжалланган Ўзбекистон Республика-
сининг “яшил” иқтисодиётга ўтиш стратегия-
сини амалда фаол жорий қилишдан иборат. 
Мазкур стратегия барқарор экологик сиёсат 
юритиш, транспорт воситалари ишлаб чи-
қарадиган зарарли газларни камайтириш 
каби қатор вазифаларни ўз ичига олади. 

Шу ўринда “яшил” иқтисодиёт ва иқ-
лимий молиялаштиришнинг бир-биридан 
фарқли жиҳатлари нимада, деган савол ту-
ғилиши табиий. Боиси, ҳар иккиси ҳам эко-
логик масалаларни молиявий лойиҳалар 
орқали ҳал этишга қаратилгани кўриниб ту-
рибди ва иккиси бир нарсадек тасаввур уй-
ғотади. Аслида, иқлимий молиялаштириш 
“яшил” иқтисодиётнинг бир қисми. Яъни 
“яшил” иқтисoдиётнинг мақсадларидан 
бири иқтисодий ривожланиш, атроф-муҳит 
муҳофазаси ва ижтимоий тенглик орасида-
ги мувозанатга эришишдан иборат бўлса, 
иқлимий молиялаштириш ушбу ҳаракатлар-
га доир лойиҳаларни амалга ошириш учун 

ажратиладиган ва тақсимланадиган молия-
вий ресурсларни назарда тутади. 

Ҳозир Ўзбекистон ривожланишнинг янги 
босқичида. Бу иқтисодий ўсиш, ижтимоий 
тараққий этиш, халқ фаровонлиги ошишида 
яққолроқ кўриняпти. Аммо давлат иқтисо-
диётининг жадал ривожланиши атроф-му-
ҳитга салбий таъсирини ўтказмасдан қол-
майди. Буни дунё давлатлари тажрибасида 
ҳам кўриш мумкин.

Охирги бир неча йиллар давомида юр-
тимиз сув ресурслари камайиши ва сув ҳав-
залари қуриб бориши, тупроқ шўрланиши, 
туз ва чанг бўронлари ҳамда аномал иссиқ 
каби муаммоларга дуч келмоқда. Юқорида 
санаб ўтилган муаммолар иқлимнинг сези-
ларли даражада исиши натижасида янада 
кескинлашиб боряпти. Бу эса, ўз навбатида, 
иқтисодий ва ижтимоий муаммолар, жум-
ладан, аҳоли саломатлигига таъсир этиши 
мумкин бўлган жиддий хавф-хатарлар пайдо 
бўлишига олиб келади. Шу боис, мамлакати-
мизда экологик хавфсизликни таъминлашга 
қаратилган йирик лойиҳалар амалга оши-
рилмоқда. Иқлим ўзгаришларининг Марка-
зий Осиё, хусусан, Ўзбекистонга эҳтимолий 
салбий таъсирининг олдини олишга қаратил-
ган ташаббуслар илгари сурилмоқда. Соҳа 
вакиллари, мутахассислар, олимлар бу бо-
рада инновацион ечимларни таклиф этяпти. 

Муҳофаза учун молиявий 
ресурслар зарур

Иқтисодий ва экологик масалаларга 
бўлган қизиқишим сабаб ўзим ҳам шу йўна-
лишда таҳсил оляпман. 2021 йилда Нидер-
ландиянинг Лейден университетида давлат 

бошқаруви, иқтисод ва та-
раққиёт йўналишида ўқиб, 
бакалавр дипломини олдим. 

Сўнг фаолиятимни ўзимизда 
давом эттириш мақсадида 

юртимизга қайтдим. Ўтган йили 
“Эл-юрт умиди” жамғармаси 

стипендияси ғолибига айланиб, 
Лондоннинг энг нуфузли олий таъ-

лим муассасаларидан бири — дунё 
университетлари рейтингида олтинчи 

ўринни эгаллаган Imperial College олий-
гоҳининг магистратура босқичи талабаси 
бўлдим. Бутун ўқув йили давомида барча 
харажатларим давлатимиз томонидан тў-
лиқ молиялаштирилган. Ўқишни тамомлаб, 
Ватанимизга қайтиш, шу йўналишда катта 
лойиҳаларни амалга оширишни кўзлаган-
ман. Ҳозир карбон (CO2) бозорлари бўйича 
магистрлик диссертациямни ёзяпман. Кар-
бон компенсация бозори зарарли газлар 
чиқарувчи компанияларга ушбу иссиқхона 
газларини атмосферадан олиб ташлайди-
ган компаниялардан карбон кредитларини 
сотиб олиш имконини беради. Айни вақт-
да карбон чиқарилиши бўйича компенса-
ция тез ривожланаётган бозор бўлиб, 2020 
йилдаги 2 миллиард доллардан 2050 йилга 
келиб, 250 миллиард долларгача ўсиши ку-
тилмоқда. 

Бу масалалар бизда ҳам долзарб. Шу 
боис, юртимизда экологик йўналишдаги 
иқтисодиёт мутахассисларига талаб ошиб 
боряпти. Юқорида таъкидлаганимдек, яқин 
йилларда бу соҳа энг кўп маблағ ажрати-
ладиган йўналишлардан бирига айланади. 
Балки ҳозиргидан бир неча баробар кўпроқ 
молиявий ресурслар жалб қилишга тўғри 
келар. Бунда “яшил” ва барқарорлик билан 
боғлиқ облигациялар, кредитлар, ESG ҳи-
соботи самарадорлиги рейтинги кабилар 
иқлимий молиялаштириш воситалари бўла 
олади.

Молиявий манбалар нафақат ҳукумат 
ташаббусларини рағбатлантиради, балки 
шахсий корхоналарнинг иқлим фойдасига 
ҳаракат қилишдан манфаатдорлигини ҳам 
оширади. Гап шундаки, замонавий бизнес 
ландшафтида иқлим ўзгариши тобора му-
ҳим корпоратив хавф сифатида қабул қи-
линмоқда. Хусусан, агар шахсий фирмалар 
иқлимга зарарини кўпайтирса ва карбон 
бетарафлиги мақсадларига эришишда ор-
қада қолса, улар иқлим ўзгаришининг жид-
дий оқибатларига дуч келади. Фаолиятини 
иқлим мақсадларига мосламаган компа-
ниялар атроф-муҳитга таъсир учун компен-
сация шаклида қўшимча солиқларга дучор 
бўлиши ҳам мумкин. Бироқ экологик оқи-
батларни юмшатиш ва мослашиш фаолият 

турлари ёки секторларнинг муайян тўпла-
мига тегишли эмас. Бу барча соҳаларга нис-
батан қўлланиши мумкин ва Париж битими 
мақсадларига эришиш иқтисодиётимизни, 
ҳаёт тарзимизни жиддий ўзгартиришни та-
лаб қилади. 

Масалан, атроф-муҳитга сезиларли за-
рар етказадиган чиқиндиларни қисқартириш 
масаласини олайлик. Бунинг учун бир вақт-
нинг ўзида бир қанча соҳаларда аниқ чора-
тадбирлар қўллаш зарур. Жумладан, энер-
гетика тизимида электр энергиясини тозароқ 
ишлаб чиқариш, энергия самарадорлигини 
ошириш талаб этилади. Қишлоқ хўжали-
ги йўналишида озиқ-овқат чиқиндиларини 
қисқартириш, ўсимлик асосидаги озиқ-ов-
қат маҳсулотларини ишлаб чиқиш ҳисобига 
гўшт ва сут маҳсулотлари истеъмолини ка-
майтириш, экотизимларни ҳимоя қилиш ва 
тиклаш, шоли ишлаб чиқариш технология-
сини такомиллаштириш кабилар долзарб. 
Саноатда бўлса, баъзи газсимон совитиш 
агентларидан босқичма-босқич воз кечиш, 
чиқиндилардан газ олиш, қайта ишлаш ва 
паст углеродли цемент ҳамда биопластик-
лар ишлаб чиқариш зарурати кўзга ташлана-
ди. Транспорт, қурилиш ва бошқа соҳаларда 
ҳам экологияга зарар етказилаётган жиҳат-
лар кўп. Уларни йўқ қилиш ва зарарсиз му-
қобил вариантларига алмаштириш эса, та-
биийки, катта молиявий ресурсларни талаб 
қилади. Шу жиҳатдан ҳаётимизда, иқтисодий 
секторда иқлимий молиялаштириш зарурати 
тобора ортиб боряпти. 

Мақсадларга эришиш учун давлат томо-
нидан йўналтириладиган маблағдан таш-
қари, хусусий секторга грантлар, мақбул 
кредитлар ажратиш, истиқболли лойиҳа-
ларни молиялаштириш зарур. Юртимизда 
бу борадаги ишлар фаоллашаётгани қу-
вонарли. Хусусан, муқобил энергия воси-
таларини қўллашни кенгайтириш, давлат 
корхоналари ва аҳоли хонадонларига қуёш 
панелларидан фойдаланиш, қурилишда 
шундай ускуналар ўрнатиш кўрсаткичини 
ошириш учун имтиёзлар бериляпти. Ре-
сурстежамкор, энергиятежамкор техноло-
гия фаол қўлланиляпти. Бу йўналишдаги 
энг муваффақиятли лойиҳалардан бири 
юртимизда “яшил” портфелни яратиш ҳа-
ракатидир. Мазкур лойиҳа бўйича давла-
тимиз раҳбарининг ўтган йил ноябрь ойида 
Францияга ташрифи доирасида келишувга 
эришилган. Лойиҳа Франциянинг AFD бан-
ки томонидан 30 миллион евро миқдорида 
кредит ажратиш ҳисобига молиялаштирил-
моқда.

Мамлакатимизни кўкаламзорлаштириш 
бўйича ҳам катта ишлар қилиниб, “Яшил 
макон” умуммиллий лойиҳаси фаол давом 
эттирилмоқда. Ўсимликлар атмосфера ҳа-
воси, иқлимни тоза сақлашда жуда зарур. 
Барча соҳаларда бу борадаги ишлар кў-
ламли эканини кўришимиз мумкин. Асосий 
мақсад эса атроф-муҳитга чиқаётган зарар-
ли газларни сезиларли камайтириб, иқлим 
ўзгаришлари оқибатларига мослашишдан 
иборат.

Умуман олганда, иқлимни муҳофаза 
қилиш учун молиявий ресурсларни жалб 
этиш нафақат зарурат, балки узоқ муддат-
ли истиқболда сезиларли иқтисодий фойда 
келтирадиган стратегик ҳаракат ҳамдир. 
Халқаро “drawdown” лойиҳасининг баҳола-
шича, иқлимий молиялаштиришни амалга 
оширишда соф операцион тежалган маб-
лағлар харажатлардан тўрт-беш баробар 
кўпроқ бўлади. Яъни жараёнда эришилган 
натижалар, яратилган инновацион техноло-
гиялар иқтисодий жиҳатдан кўпроқ самара 
келтиради. 

Демак, иқлимий молиялаштириш ор-
қали бугун муаммони ечишга сарфлана-
диган маблағ эртага бир неча баробар 
кўпроқ бўлиб қайтади. Энг муҳими, улар 
сайёрамиз экологик муҳитини яхшилаш, 
табиатни асраш, иқлим ўзгаришларининг 
салбий оқибатларига қарши курашишга 
хизмат қилади.

ЗАМИННИ СЕВГАН “ХУШХАБАР”ЛИКЛАР
ҲАЁТИ БАЪЗИЛАРГА ИБРАТ БЎЛАДИ

Инсон қадри улуғланаётган мамлакати-
мизда аҳоли турмуш даражасини юксалти-
ришга қаратилаётган эътибор юртимиздаги 
ана шундай бориш қийин бўлган чекка тоғли 
ҳудудлардаги кам сонли аҳоли яшайдиган 
масканларни ҳам қамраб олиб, уларнинг 
маиший масалаларини ҳал этишга катта 
аҳамият берилмоқда. Бу жараёнда ўчоққа 
олов ёқиб таом пиширган, чой қайнатган 
Хушхабар қишлоғидаги хонадонларга ҳам 
маиший газ баллони етиб боргани ўзига хос 
байрамга айланди.

Аҳоли мурожаат 
қилмаса ҳам

Энг муҳими, бундай хайрли ишни 
амалга ошириш учун қачон қишлоқ фу-
қаролари бизга мурожаат этаркан, дея 
кутиб турилгани йўқ. Бориш қийин бўл-
ган қишлоқлар аҳолисининг эҳтиёжлари, 
суюлтирилган газни етказиб бериш йўл-
лари обдан ўрганилиб, газ баллони би-
лан таъминланмоқда.

— Вилоятдаги олис ва бориш қийин 
бўлган тоғли қишлоқлар аҳолисини суюлти-

рилган газ билан таъминлаш осон иш эмас. 
Бунинг учун тоғу тошлар оралаб, от-улов-
да юришга, яёв йўл босишга тўғри келади. 
Биргина Хушхабар қишлоғига бориш учун 
“Тўпаланг” сув омборида қайиқлар билан 
бир соат йўл босиб ўтиш керак, — дейди 
“Ҳудудгаз Сурхондарё” газ таъминоти фи-
лиали матбуот хизмати раҳбари Азиз Маш-
рабов. — Яъни сувда 15 километр сузиб бо-
рилади. Чунки ушбу манзилга олиб борувчи 
бошқа йўл йўқ. Сувдан чиқиб, қишлоққача 
тоғ сўқмоғи бўйлаб 3 соат пиёда юрилади. 
Газ баллонларини тоғ йўлида ташиш учун 
эшаклардан фойдаланилди.  Табиийки, кам 
сонли Хушхабар қишлоғи аҳолисининг ҳам 
яхши турмуш кечиргиси, бошқалар сингари 
ўз хонадонида мавжуд замонавий қулайлик-
лардан фойдалангиси келади. Масаланинг 
шу жиҳатлари эътиборга олиниб, қишлоқ 

хонадонларини суюлтирилган газ баллони 
билан таъминлашни йўлга қўйдик.

“Қишлоқ одамларига 
ҳавасим келади”

— Назаримда, бу ҳудудга транспорт қат-
найдиган йўл бунёд этишнинг ўзи бўлмайди-
ёв. Шунинг учун ҳам газ баллонларини фақат 
от-уловда олиб борамиз, — дейди “Сарио-
сиётумангаз” газ таъминоти бўлими ходими 
Азиз Тоғаев. — Юқорига қараб кетган паст 
ва қия жарликлардан ўтувчи сўқмоқ йўллар 
қийинчилик туғдирса-да, манзилга етиб бор-
гач, қишлоқ одамларининг қувончига шерик 
бўлганимизда барча қийинчиликларимиз эс-
дан чиқиб кетади. Қишлоққа биринчи марта 
борганимда ўзим ҳам газсиз қандай  яшашар 

экан, деб ҳайрон бўлгандим. Энди эса ҳава-
сим келади. Қишлоқ аҳли бир-бирига жуда 
меҳрли, иноқ, хушмуомала. Чироғимиз йўқ, 
газ уланмайдими, деган гапларни сира эшит-
мадим. Шундай бағрикенг, қалби тоза одам-
ларни “зангори олов” билан таъминлаб, қу-
вонч улашаётганимдан хурсандман.

Мустақиллигимизнинг 32 йиллиги ара-
фасида олис Хушхабар  қишлоғига суюл-
тирилган газ етиб боргани, албатта, катта 
янгилик. Бу қишлоқ аҳолисининг турмуш 
шароитини яхшилаш баробарида уларнинг 
тоғ қўйнидаги яшил бойликларга муносаба-
тини ҳам ўзгартиради. Дарахтлар, атрофга 
тароват бағишлаб турган арчаларнинг ўтин 
сифатида ёқиб юборилишига  чек  қўйилди. 

“Бунинг иложи йўқ деб 
юрардик”

Қишлоқ аҳолиси билан телефонда боғ-
ланишимизга ҳамкасбимиз Азиз камарбас-
та бўлди. Унинг ёрдамида баланд тоғлар 
чўққисида яшовчи хушхабарликлар билан 
телефон орқали мулоқот қилдик.

— Биз ҳам газдан фойдаланамиз, деган 
фикрни хаёлимизга ҳам келтиролмас эдик. 
Бунинг иложи йўқ, деб юрардик,  — дейди 
хушхабарлик Ҳусин Муҳибуллаев. — Газ 
плита ва баллонлар олиб келингач, гапнинг 
рости, ҳайрон қолдик. Қувончимизнинг-ку, 
чеки йўқ. Бу ишга бош бўлганлардан беҳад 
миннатдормиз. Газ таъминоти ходимлари 
ундан фойдаланишнинг хавфсизлиги ва 
қандай ишлатиш кераклигию ошхонага ўр-
натиш тартибларигача тушунтириб берди. 
Барака топишсин.

Қишлоқ отахони Жонмаҳмат ҳожи билан 
телефон орқали мулоқотимиз янада қизғин 
кечди:

— Бу қишлоқнинг таърифи йўқ. Тоза 
ҳаво, зилол сувлар, яшил арчазор, турли 
гиёҳлар... Бу ерга келган кишининг баҳ-
ри дили яйрайди. Ҳамма нарса табиий. 

 Шунинг учун хасталик деган нарсани бил-
маймиз. Асосан,  чорва билан шуғуллана-
миз. Мана, газимиз йўқ эди, буям  келди. 
Сизга бир гапни очиқ айтсам, аёлларимиз 
газни ишлатишни билмасди, кўрмаган-да. 
Газ таъминоти ходимларига раҳмат,  бар-
часини ўргатди. Синглим, сиз бир айланиб 
келинг, бу ерлар Швейцариянинг энг сўлим 
жойларидан-да гўзал...

Отахон  Хушхабар  қишлоғининг  та-
биий булоғи ҳақидаги афсонани ҳам айтиб 
бераётган чоғида, афсуски, алоқа узилиб 
қолди. Нима бўлганда ҳам биз юртимизнинг 
шундай ажойиботларга тўла маскани бор-
лигини билдик, одамларининг бир-бирига 
бўлган меҳру оқибати ҳақида эшитдик. Асо-
сийси, уларнинг газ билан боғлиқ қувончла-
рига  узоқдан бўлса-да,  шерик бўлдик.

Хушхабар қишлоғи туман марказидан 
60 километр олисда жойлашган. Аммо суви 
жуда тотли, табиий булоқнинг борлиги қиш-
лоқ кишиларининг  омади. Булоқнинг суви 
август, сентябрь ойларида минутига 1 литр, 
бир соатда 60 литр сув чиқариб бераркан.

Ношукурлик бўлмаган  
жойда...

Маълумот ўрнида айтиб ўтиш жоизки, 
“Тўпаланг” сув омборининг юқори қисмида 
бугунги кунда йўл қурилиш ишлари жадал 
олиб борилмоқда. Яқин келажакда Хушха-
бар, Карш ва Вочах каби тоғ қишлоқлари энг 
ривожланган туризм объектига айланишига 
ҳеч шубҳа йўқ.  

Биз бу ёзганларимиз орқали олис ҳу-
дудлардаги аҳолига яратилаётган қулайлик 
ҳақида эмас, ҳар қандай шароитда ҳам ўз 
гўшасини севиб, унга меҳр қўйиб яшаётган 
бағри бутун одамларнинг ҳаёт тарзини иб-
рат сифатида кўрсатмоқни мақсад қилган-
миз. Зеро, одамийлик ва оқибат ришталари 
мустаҳкам бўлган, ғийбат, нолиш ва ношу-
курлик  бўлмаган жойда ҳар нарсанинг ило-
жи ва ҳар бир муаммонинг ечими бор.

Гуличеҳра ДУРДИЕВА,
“Янги Ўзбекистон” мухбири

Бошланиши 1-бетда

Иқлимий

Бугун тилга олаётганимиз, табиий газ етиб бормаган ҳудудларни 
суюлтирилган газ билан таъминлаш масаласи ким учундир оддий мавзу 
бўлиб туюлиши мумкин. Бироқ қиш қаҳратони ёки ёз чилласида ҳам чой 
қайнатган, таом пиширган хонадон соҳибалари  учун ўчоқнинг ўрнини 
буруқсаб тутамайдиган газ плита, ёғоч ўтин ўрнини суюлтирилган газ 
эгаллашининг ўзи катта қулайлик. 
Янги Ўзбекистоннинг 2022–2026 йилларга мўлжалланган тараққиёт 
стратегиясини “Инсонга эътибор ва сифатли таълим йили”да амалга 
оширишга оид давлат дастурида бошқа тармоқлар қатори нефть-газ 
ишлаб чиқариш ҳажмини ошириш, аҳолига газ маҳсулотларини узлуксиз 
етказиб бериш юзасидан ҳам тегишли чора-тадбирлар белгиланган. 

Достон айтиш қон-қонимизга 
сингиб кетган. Ота-боболаримиз шу 
санъат билан шуғулланиб келган. 
Болалигимда отамнинг бўғиқ овозда 
айтган ўланлари, онамнинг ҳазин 
аллалари хотирамда муҳрланиб 
қолган. 11 ёшимда онам “Алпомиш” 
достонини айтиб бераркан, 
паҳлавоннинг қалмоқ элидаги 
зиндондан чиқиб, золимлардан қутулиб, она Ватани — Бойсун-
Қўнғиротга қайтаётган ҳолатини бола тасаввурим билан англардим. 
Бу достон инсонпарварликдан сабоқ берарди. Адолатли ва ҳақгўй, 
ор-номусли, садоқатли бўлиш, эл-юртни севиш, уни ёвлардан ҳимоя 
қилишга ўргатарди. Шу қўшиқлар оҳангида катта бўлдим. 
Эҳтимол, бу эстетик тафаккурим шаклланишига ҳисса 
қўшган, бахшиликка рағбатимни оширган бўлса керак.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

УШБУ МАТЕРИАЛНИ ЛОТИН ЁЗУВИГА АСОСЛАНГАН ЎЗБЕК 
АЛИФБОСИДА ЎҚИШ УЧУН МАЗКУР QR-KODНИ СКАНЕР ҚИЛИНГ.

Юртимизда бахшичилик санъатини 
асраб-авайлаш ва ривожлантиришга 
катта эътибор қаратилмоқда. Бу бора-
да бир неча фармон ва қарорлар қа-
бул қилинди. “Алпомиш” достонининг 
минг йиллиги кенг нишонланди. Термиз 
шаҳрида Алпомиш ҳайкали, Самар-
қанд шаҳрида атоқли бахшиларимиз 
хотирасига ёдгорлик мажмуалари бунёд 
этилди. “Ўзбекистон Республикаси халқ 
бахшиси” фахрий унвони таъсис этил-
ди. Ҳозир Термиз шаҳрида бахшичилик 

“Ишга марҳамат” мономарказида банд 
бўлмаган аҳоли ва ишсиз фуқаролар, хусу-
сан, хотин-қизлар ва ёшларга касб-ҳунар 
ўргатиш жараёни йилдан-йилга кенгайиб 
бораётганини кўриш мумкин. Масалан, 
2021 йилда мономарказда 22 турдаги қис-
қа муддатли курсларда 1 минг 870 фуқа-
рога касб-ҳунар ўргатилган бўлса, 2022 
йилда бу кўрсаткич сезиларли ошган: 29 
йўналиш бўйича 3 мингга яқин мутахассис 
тайёрланган. Шундан 2005 нафари аёл-
қизлар, қолгани эркаклар ҳиссасига тўғри 
келади. Битирувчиларнинг 1777 нафари 
30 ёшгача бўлган ёшлар экани мамлака-
тимизда навқирон авлодга қаратилаётган 
эътибордан далолат.

Табиийки, меҳнат бозори ҳам талаб ва 
таклиф асосида шаклланади. Бу жараён-
да талаб бўш иш ўринларини ўрганишга 
эҳтиёж, таклиф эса банд бўлмаган ишчи 
кучининг мавжудлиги ёки иш ўрнини ўз-
гартириш истаги сифатида майдонга чи-
қади. Юртимизда аҳоли бандлигини таъ-
минлашда муносиб ечим сифатида мана 
шу жиҳатга алоҳида эътибор қаратилмоқ-
да. Айниқса, ишсиз фуқароларни замона-
вий касб-ҳунар ва тадбиркорлик кўникма-
ларига ўқитиш асосида доимий даромад 
келтирадиган ишга жалб қилиш, турмуш 
даражасини ошириш мақсад қилинган. 
Янги Ўзбекистоннинг 2022–2026 йиллар-
га мўлжалланган тараққиёт стратегияси-
да “ҳар бир фуқарога давлат ҳисобидан 
аниқ касб-ҳунарга ўқиш имкониятини яра-
тиш, касбга ўқитиш кўламини 2 баробар 
ошириб, жами 1 миллион нафар ишсиз 
фуқарони касб-ҳунарга ўқитиш ва бу жа-
раёнда нодавлат таълим муассасалари-
нинг иштирокини 30 фоизга етказиш” ва-
зифаси белгиланган. Шу маънода, жорий 
йилнинг январь-июль ойларида “Аёллар 
дафтари”, “Ёшлар дафтари”га киритил-
ган 150 фуқарога касб-ҳунар ўргатилгани 
топшириқлар қоғозда қолиб кетмаётгани-
ни кўрсатади.

Мономарказ биносида Яшнобод туман 
бандликка кўмаклашиш бўлими ҳам фао-
лият юритади. Бу аҳолига бир вақтнинг 
ўзида бир жойда бир нечта турдаги хиз-
мат кўрсатиш имкониятини беради. Ма-
салан, фуқаро дастлаб бўш иш ўринлари 
билан таништирилади. Шундан сўнг хоҳи-
шига кўра, талаб юқори, бўш иш ўринла-

 Адабиёт инсоният (кўнгли)ни бош-
қаради. Қўрқитиб бошқарувчи тизим-
лар мавжуд бўлган, бироқ муваққат. 
Чунки халқ ва адабиёт буюкдир. Қо-
дирийда юз Анвар, минг Отабек кучи 
бўлгани аниқ. 

Дил изҳори

Бандлик

Муносабат 

АЛПОМИШ ЮРТГА ¯АЙТДИ

Достон айтиш қон-қонимизга 
сингиб кетган. Ота-боболаримиз шу 
санъат билан шуғулланиб келган. 
Болалигимда отамнинг бўғиқ овозда 
айтган ўланлари, онамнинг ҳазин 
аллалари хотирамда муҳрланиб 
қолган. 11 ёшимда онам “Алпомиш” 
достонини айтиб бераркан, 
паҳлавоннинг қалмоқ элидаги 
зиндондан чиқиб, золимлардан қутулиб, она Ватани — Бойсун-
Қўнғиротга қайтаётган ҳолатини бола тасаввурим билан англардим. 
Бу достон инсонпарварликдан сабоқ берарди. Адолатли ва ҳақгўй, 
ор-номусли, садоқатли бўлиш, эл-юртни севиш, уни ёвлардан ҳимоя 
қилишга ўргатарди. Шу қўшиқлар оҳангида катта бўлдим. 
Эҳтимол, бу эстетик тафаккурим шаклланишига ҳисса 
қўшган, бахшиликка рағбатимни оширган бўлса керак.

Эркин ЎРОЛОВ,
Қарши ихтисослаштирилган 
санъат мактаби ўқитувчиси, 
Ўзбекистон Республикаси 
халқ бахшиси

мактаби, республикамиздаги болалар 
мусиқа ва санъат мактабларида фольк-
лор синфлари фаолият юритмоқда. Бах-
ши-шоирлар ижро этаётган асарларни 
ёзиб олиш, илмий ўрганиш ишлари да-
вом эттирилмоқда. 2019 йилда Термиз 
шаҳрида илк бор ўтказилган Халқаро 
бахшичилик санъати фестивали жаҳон 
миқёсидаги йирик маданий ҳодиса бўл-
ди. Бу ўзгаришларни кўриб, “Алпомиш 
энди юртга, халқ орасига бутунлай қайт-
ди”, деган гап хаёлимдан ўтди.

Б у н д а й 
 эътибор ҳаё-
тимда катта из 
қолдирди. Қўлим-
даги созим билан 
шаҳар, вилоят ҳамда 
республика миқёсидаги 
маданий тадбирларда фаол 
иштирок этишга ҳаракат қилдим. 

Кўплаб шогирдларим бор. Бугун 
уларнинг ўзига хос ноёб овози ва ижро 
маҳорати мутахассислар ва санъат 
мухлислари эътирофига сазовор бўлиб 
келмоқда. Шогирдларим республика, 
вилоят, шаҳар, туман кўрик-танловла-
рида нуфузли ўринларни эгалламоқда. 
Улар куйлаган терма ва достонлар тинг-
ловчига катта завқ-шавқ бағишлайди, 
кишиларни яхшиликка чорлайди, маъ-
рифат тарқатмоқда.

“Алпомиш”, “Гўрўғли”, “Кунтуғмиш” 
каби ўнлаб достонларни куйлаб, ёш 
авлодга етказиб келаётганим қалбимга 
фахр бағишлайди. “Ватаним”, “Ўзбе-
кистоним”, “Қашқадарё”, “Нишоним”, 
“Қариси бор”, “Ўзбегим йигитлари”, 
“Алпомишнинг қайтиши”, “Тиллар” каби 
ўттиздан ортиқ термамда Ватанимиз 
мустақиллиги, халқимиз фаровонлиги-
ни тараннум қиляпман.

Юртимиз мустақиллигининг ўттиз 
икки йиллиги арафасида “Ўзбекистон 
Республикаси халқ бахшиси” фахрий 
унвони билан тақдирланганим ҳақида 
хушхабар эшитдим. Бу чексиз ғурур ва 
ифтихор бериш билан бирга, зиммамга 
катта масъулият ҳам юклайди. Истеъ-
додли шогирдлар тайёрлаб, элу юртга 
хизмат қилиш, ўзбек бахшичилик санъ-
ати довруғини дунёга ёйиш йўлида бор 
иқтидоримни аямайман.

Бир суҳбатда мендан “Сиз адабиёт 
инсонни камол топтиришига, 
кўнглига эзгулик, улуғлик 
уруғларини экишига, инсониятни 
қандайдир бошқаришига 
ишонасизми?” деб сўрашган эди. 
“Қандайдир” эмас, тўппа-тўғри 
(маънода) бошқаради”, дедим. 
Агар гўзаллик, эзгулик уруғини кўнгил (саҳроси, замини)га адабиёт 
экмаса, бошқа нарса эколмайди. Ҳатто дину диёнат, иймон ҳам адабиёт 
орқали мустаҳкамланади. Ёшим саксонга яқинлашмоқда, неча йилки, 
мени Ҳазрати Яссавий, Ҳазрати Навоий, Эргаш Жуманбулбул, Чўлпон, 
Қуддус Муҳаммадий, Абдулла Қодирий бошқариб келади. 
Бу зотларнинг ҳар бири ўз йўли (жанри)нинг пири. 

Йўлдош ЭШБЕК,
Ўзбекистон Республикасида 
хизмат кўрсатган 
маданият ходими

 Куни кеча кеч соат ўн бирда му-
кофотланганим ҳақидаги хабарни 
етказишганида Президентимизнинг 
ана шу ҳақиқатларни англашини, 
мард ва жасур инсон эканини чин 
дилдан ҳис қилдим. Шу кунгача 

 давраларда ва суҳбатларимда жа-
мият ва ҳукумат ҳақида жуда кўп 
танқидий мулоҳазалар билдириб 
келганман. Лекин айнан бугун мен 
давлатимиз раҳбарини мақтайман. 
Чунки мен айтган танқидий мулоҳа-
заларим учун жазо кутган эдим, му-
кофот олдим! 

 Кечадан бери адабиёт ихлосманд-
лари қилган қўнғироқлардан, шоиру 
ёзувчи дўстларимизнинг табрикла-
ридан, хурсандчиликларидан бошим 
айланиб кетди ҳатто... 

Давлатимиз раҳбари бизни жа-
миятдаги камчиликларни тўғри 
танқид қилаётганимиз учун рағбат-
лантираётган экан, демак, биз бу 
тарихий кунларга шукрона келтири-
шимиз, бу инсон эълон қилаётган 
қарорларни тарғиб этишда бор ку-
чимиз ва салоҳиятимизни сарфлаш-
дан асло толмаслигимиз керак, деб 
биламан. Муаммоларимиз қанчалик 
тез ҳал бўлса, жамиятимиз ҳам шун-
чалик тез ривожланади. Қайсики 
давлат тараққий этяптими, демак, 
ўша давлатда раҳбарлар зиёлилар 
фикрига, мулоҳазаларига ҳурмат 
билан муносабатда бўлаётганини 
сезиш мумкин. 

Мендай бир оддий ижодкорнинг 
камтарона хизматларини тақдирлаш-
яптими, ишонаверинг, биз чиндан ҳам 
эзгу мақсадли, юксак шижоатли раҳ-
бар билан бир сафда туриб, милла-
тимиз равнақи учун хизмат қиляпмиз. 
Бундан жуда фахрланаман! 

   ИШСИЗЛАРНИНГ 
С¡НГГИ ИЛИНЖИ

Тошкент шаҳридаги “Ишга марҳамат” мономарказида ички 
ва ташқи меҳнат бозорида талаб юқори бўлган қурилиш, 
маиший хизмат, техник-муҳандислик, қишлоқ хўжалиги, 
рақамли технологиялар каби 30 хил касбга тайёрлаш йўлга 
қўйилган. Бугун халқаро андозалар даражасида жиҳозланган 
ҳунар масканида малакали педагоглар жамоаси ишсиз аҳоли, 
хусусан, ёшларга касб-ҳунар сирларини ўргатмоқда. 

Рисолат МАДИЕВА,
“Янги Ўзбекистон” мухбири

ри мавжуд бўлган курсда таҳсил олишига 
имконият яратилади. Бу уларга кўрсати-
лаётган иккинчи хизмат тури саналади.

— 2022 йилда мономарказда техник 
соҳалар бўйича меҳнат бозорида талаб 
ортиб бораётган кондиционерларга тех-
ник хизмат кўрсатиш устаси, тикув ма-
шиналарини таъмирлаш устаси, сурдо-
таржимонлик очилди, — дейди Тошкент 
шаҳридаги “Ишга марҳамат” мономарка-
зи директори Ойгул Сатторова. — Туризм 
соҳаси вакиллари билан ўзаро келишувга 
асосан, сайёҳлик бўйича фаолият юри-
таётган, меҳмонхона ва ресторанларда 
ишлаётган ходимлар малакасини оши-
риш бўйича меҳмонхона хўжалиги хиз-
мати ва унинг маъмури йўналишларида 
80 соатга мўлжалланган малака ошириш 
курслари, мактабгача ва мактаб таълими 

бошқармаси билан ҳамкорликда ходим-
лар малакасини ошириш бўйича масо-
фавий онлайн курслар ташкил этилди. 
Уларда кўплаб ёшлар касб-ҳунар эгалла-
моқда.

Ўтган йилнинг августидан бошлаб му-
тасадди ташкилотлар билан ҳамкорликда 

бошқарув-сервис компаниялари раҳбар-
ходимларининг кўп қаватли уйларда ком-
мунал хизмат кўрсатиш бўйича малака-
сини ошириш учун ўқув курслари ташкил 
этиб келинмоқда. Шу кунгача пойтахти-
миздаги 202 та бошқарув-сервис компа-
нияларидан 102 тасининг раҳбарлари ва 
ходимлари малакаси оширилди. Бу жа-
раён жорий йилда ҳам давом эттирилади.

— Қўлимда бирор ҳунарим йўқ эди, 
— дейди Комрон Купалов. — Шу сабаб 
анча йил ишсиз юрдим. “Ишга марҳа-
мат” мономаркази ҳақида эшитиб, шу 
ерга келдим. Шароити, имконияти билан 

танишгач, пайвандчиликни ўрганишга 
қарор қилдим. Чизмачилик, тўрт хил пай-
вандлаш тури бўйича малакали устоз-
лар ҳунар ўргатяпти. Бу касбни яхшилаб 
ўрганганимдан кейин Жанубий Кореяга 
ишга кетмоқчиман. У ерда кемасозлик 
бўйича ишлашни ният қилганман.

Аҳолига тадбиркорлик асосларини 
ўргатиш, тингловчиларнинг молиявий ва 
ҳуқуқий саводхонлигини ошириш ҳам кат-
та аҳамиятга эга. Шу боис, мономарказ 
“Сабр микрокредит ташкилоти” МЧЖ би-
лан ҳамкорликда Жаҳон банкининг “Аҳо-
лини ижтимоий муҳофаза қилиш тизими-
ни мустаҳкамлаш лойиҳаси” доирасида 
450 дан ортиқ фуқарони тадбиркорлик 
асослари бўйича ўқитди.

Марказда инклюзив таълимга катта 
эътибор қаратилган. Бу ерда “Имконият-

лар маркази” ташкил этилгани таянч 
ҳаракатида нуқсони бўлганларга кўмак 
беряпти. Юқори қаватга чиқиш имкония-
ти бўлмаган юртдошларимиз бинонинг 
биринчи қаватидаги махсус хонада бир 
нечта касбга ўргатилади. Улар учун барча 
шароит яратилган. Заиф эшитувчи ёки га-

пиришда нуқсони бўлганлар махсус сур-
дотаржимон хизматидан фойдаланади. 
Ўтган йили 72 нафар, 2023 йилнинг ўтган 
7 ойида 61 нафар имконияти чекланган 
тингловчи, жумладан, кар-соқов ва таянч 
ҳаракатида ногиронлиги бор фуқаро аёл-
лар сартарошлиги, тикувчилик, чилангар-
лик, маиший техникаларни таъмирлаш 
устаси, нейл стилист, қандолатчилик ва 
ошпазлик бўйича касбга ўргатилди.

— Веб дастурчилик, ахборот техноло-
гиялари йўналишида ўқиш учун бу ерга 
келдим, — дея фикрини имо-ишора би-

лан тушунтиради Абдураҳим Раззоқов. 
— Бу кейинги фаолиятим учун жуда ҳам 
зарур. Асли касбим сураткаш. Шу соҳани 
янада чуқурроқ ўрганиш, такомиллашти-
ришга, бир оз қийналсам ҳам ниманидир 
тушунишга, ахборот технологиялари бў-
йича кўпроқ маълумот олишга ҳаракат 
қиляпман. Алоҳида дастур яратиш менга 
жуда ёқди. Бу соҳани яхшилаб ўрганга-
нимдан сўнг дунё кезмоқчиман. Олган су-
ратларимни намойиш этаман. Ўзбекистон 
довруғини ҳам суратларим орқали дунёга 
таратмоқчиман.

Ўқув дастурлари ва ишчи ўқув ре-
жалари мослаштирилган ҳолда бошқа 
йўналишларда ҳам имконияти чеклан-
ганларнинг касб-ҳунар ўрганиши учун 
тайёрланди. Шу кунларда Ўзбекистон 
Карлар жамияти билан ҳамкорликда сур-
дотаржимонлик бўйича 3 ойлик махсус 
курс ташкил этилди. Бугунгача 50 га яқин 
йигит-қиз шу йўналишда ўқитилиб, иш 
билан таъминланди. Шунингдек, Тошкент 
шаҳридаги “Шароит плюс” ногиронлар 
жамоат бирлашмаси билан ҳамкорлик-
да кўришида нуқсони бўлганлар ва кўзи 
ожизлар учун компьютер оператори курси 
ташкил этилди. Биринчи гуруҳда 4 нафар 
фуқарога йўлланма асосида бепул касб 
ўргатилди. Айни вақтда эса 9 нафар кў-
риш имконияти чекланган юртдошимиз 
компьютер операторлигини ўрганмоқда.

Мономарказда чет тилларни ўқитиш-
га ҳам эътибор қаратилмоқда. Япон, рус, 
инглиз ва корейс тиллари бўйича ўқув 
курслари ташкил этилган. Қисқа муддатли 
курсларда тингловчилар икки йўналишда 
таҳсил олади. Хорижда ишлаш истагидаги 
юртдошларимиз учун алоҳида тил курсла-
ри бор. Унда чет тилини нолдан бошлаб, 
юқори даражагача ўргатиш йўлга қўйилган. 
Шу йилнинг ўтган 7 ойида 102 нафар фуқа-

ро хорижий тилларни ўрганиб, тегишли гу-
воҳнома олди. Касб-ҳунар, тил ўрганувчи-
лар орасида 60-70 ёшдаги ҳамюртларимиз 
ҳам бор. Ёшга қадар чекловнинг йўқлиги 
шундай имкониятни тақдим этмоқда.

Жорий йилда Ички ишлар вазирлиги 
академияси курсант қизлари учун ОТМ-
нинг ўзида сартарошлик, тикувчилик, 
косметология билан бир қаторда, рус ва 
инглиз тиллари ҳам ўргатилди. Айни вақт-
да Тошкент стоматология институтининг 
40 нафарга яқин талабасига корейс тили 
бўйича билим берилмоқда.

Хорижий давлатлар ва халқаро ком-
паниялар билан ҳамкорликни йўлга қў-
йишда ҳам мономарказда бир қанча ло-
йиҳалар амалга оширилмоқда. Хусусан, 
келгусида икки томонлама ҳамкорлик 
масалаларини атрофлича муҳокама қи-
лиш учун ўтган йил давомида 40 дан ор-
тиқ хорижий давлат ва компанияларнинг 
нуфузли вакиллари билан учрашувлар 
бўлиб ўтди, ҳамкорлик меморандумла-
ри имзоланди. Жумладан, мономарказга 
Туркия, Япония, Жанубий Корея, Тожи-
кистон, Қозоғистон, Қирғизистон, Поль-
ша, Кувайт, Германия, АҚШ, Россия, Ка-
нада, БАА делегациялари, шунингдек, 
Халқаро меҳнат ташкилоти, БМТ Тарақ-
қиёт дастурининг Европа ва МДҲ давлат-
лари минтақавий бюроси, Жаҳон банки 
каби нуфузли халқаро ташкилотларнинг 
расмий вакиллари келди. Ўзбекистонда 
аҳоли бандлигини таъминлашга кўмак-
лашиш ва камбағалликни қисқартиришга 
ҳисса қўшиб келаётган янгича тизим би-
лан яқиндан танишди.

Мономарказда касб-ҳунарга ўқитиш 
бўйича хорижлик юқори малакали мута-
хассисларни жалб қилиш борасида ҳам 
бир қанча салмоқли ишлар қилинаётир. 
Масалан, ўқув маслаҳат офиси томо-
нидан чет эл тажрибаси ва амалиётини 
иш жараёнига татбиқ этиш учун шу кунга 
қадар дастлабки босқичда туркиялик 65 
мутахассис юртимиздаги мономарказ-
ларга жалб этилди. Касб-ҳунарга ўқитиш 
бўйича улар билан тажриба алмашилди. 
Чет эллик мутахассислар кўпроқ ишлаб 
чиқариш соҳасида 20-30 йиллик тажри-
бага эга. Улар ошпазлик, қандолатчилик, 
хизмат кўрсатиш ва техник соҳада ишчи-
лар тайёрлаш учун хориж тажрибасини 
мономарказда жорий этишда маҳаллий 
мутахассисларга яқиндан ёрдам беради.

— Болалар ва кексаларни парвариш-
лаш бўйича мутахассисман. Ўзбекис-
тонга келганимга олти ой бўлди. Беш ой 
Тошкентдаги “Ишга марҳамат” мономар-
казида ишладим. Бир ой Урганчда бўл-
дим. Мономарказларда тингловчиларга 
болаларни ҳар томонлама ривожланти-
риш учун зарур машғулотлар олиб бор-
дим. Бу йўналишда нафақат Ўзбекистон 
ёки Туркия, балки дунёда бўлаётган ян-
гиликларни кузатиб бораман. Кузатув-
ларим натижасида ўйин терапияси ту-
файли болаларнинг ақлий ривожланиш 
жараёни тезлашиб кетганини кўряпман. 
Бу эса соҳада малакали мутахассислар-
ни яна ҳам кўпроқ тайёрлаш заруратини 
юзага келтирмоқда. Шу боис, болани 
тушуниш, алоқа ўрнатишга ўргатадиган 
бу касбни эгаллаш муҳим, — дейди Тур-
киянинг Измир шаҳридан келган Селма 
Онбаши. — Мономарказларда барча 
имконият яратилган. Бу ерда яхши му-
тахассис бўлиб етишиш мумкин. Нафа-
қат мамлакатингизда, балки хорижда 
ҳам ишлай олишга ёрдам берадиган, 
халқаро талабларга мос тизим яратил-
ган.

— Мономарказларда касб-ҳунарга ўқи-
тиш жараёнига хориж тажрибасини интег-
рация қилиш орқали ҳам ички, ҳам ташқи 
меҳнат бозорига сифатли кадрлар тайёр-
лаб бериш мақсад қилинган, — дейди 
“Ишга марҳамат” мономаркази директори 
Ойгул Сатторова. — Бугун талаб ошиб 
бораётган касблардан бири мактабгача 
ёшдаги болалар тарбиячилигидир. Жо-
рий йил ҳисобидан 270 дан ортиқ ёш шу 
йўналишда таҳсил олиб, ишини топди.

Шундай талабгир йўналишлардан яна 
бири — электромобилларга техник хизмат 
кўрсатиш. Мамлакатимизда электромо-
биллар сони кун сайин ортиб бораётгани 
сир эмас. Табиийки, ҳадемай уларга ҳам 
техник хизмат кўрсатиш зарурати юзага 
келади. Тошкент шаҳри ва ҳудудлардаги 
мономарказларда шу йўналишда касбга 
ўқитишни йўлга қўйиш кўзда тутилмоқда. 
Шунингдек, бугун қуёш панеллари ўрнатиш 
ва уларга техник хизмат кўрсатиш бўйича 
ҳам мутахассислар тайёрлаш борасида 
лойиҳалар ишлаб чиқилмоқда.

— Мономарказ битирувчиларининг 
касбий малакасини баҳолашда ҳам ама-
лий тизим йўлга қўйилган, — дейди мо-
номарказнинг статистик маълумотлар ва 
халқаро алоқалар бўлими бошлиғи Шоҳ-
рух Нуралиев. — Якуний малака имтиҳо-
ни жорий этилган. Масалан, фуқаро йўл-
ланма асосида келиб, имтиҳонсиз ўқишни 
бошлаши мумкин. Лекин курс тугаган 
пайтда якуний малака имтиҳони ташкил 
этилади. Ўша имтиҳонда битирувчининг 
билими сарҳисоб қилинади. Якуний ма-
лака имтиҳонига Ўзбекистондаги машҳур 
брендлар, ташкилотлар, компаниялардан 
мутахассислар жалб этилади. Биз фақат-
гина бунга шароит яратиб берамиз. Экс-
пертлик қилган вакиллар якуний малака 
имтиҳонида битирувчиларимиз билимига 
баҳо бериб, ишга таклиф этади. Бу ҳам 
битирувчиларимиз бандлигига кўмакла-
шиш борасидаги битта амалий тизим.

Марказда гендер тенглик масаласи-
га ҳам алоҳида эътибор қаратилмоқда. 
Аёллар ва эркакларнинг танлаган касби 
бўйича ўқиш имконияти тенг. Масалан, 
юк кўтариш крани оператори соҳасида 
эркакларга қараганда аёллар фаол. Улар 
минорали кранларни бошқаришга қизи-
қади. Бугун улар ҳам меҳнат бозорининг 
мана шу жабҳасига дадил кириб боряпти. 
Қурилиш майдонларида уларни тез-тез 
учратяпмиз. Бунга талаб ҳам ошиб бор-
япти. Талабдан келиб чиқиб ўқитяпмиз.

АЖДОДЛАРДАН МЕРОС ХАЙРЛИ ИШЛАР

РАСУЛ ҲАМЗАТОВ ТАВАЛЛУДИНИНГ 100 ЙИЛЛИГИГА

2023 йил 29 август, 175-сон

Айнан мустақиллик йилларида кўҳна 
тарихимиз, бой меросимиз,  муқаддас 
динимиз, урф-одат ва анъаналаримиз 
қайта тикланди. Амалга оширилган  кенг 
кўламли ислоҳотлар натижасида миллий 
давлатчилигимизнинг пойдевори мустаҳ-
камланиб, чегараларимиз дахлсизлиги 
таъминланди. Жамиятимизда тинчлик 
ва осойишталик, миллатлараро тотувлик 
ва диний бағрикенглик муҳитини кучай-
тириш, қонун устуворлиги, инсон ҳуқуқ 
ва эркинликлари ҳамда манфаатларини 
рўёбга чиқариш бўйича улкан ишлар ба-
жарилди.

Мустақилликка эришган кунимиздан 
буён халқимиз босиб ўтган машаққатли 
ва синовли даврларда қилинган ишлар 

Куни кеча давлатимиз раҳбари-
нинг “Абу Райҳон Беруний номидаги 
 ЮНЕСКО — Ўзбекистон халқаро му-
кофотини таъсис этишни қўллаб-қув-
ватлаш тўғрисида”ги қарори эълон қи-
линди. Бу ҳужжат жаҳон тамаддунига 
беқиёс ҳисса қўшган буюк мутафаккир 
ва қомусий олимнинг илмий-маърифий 
меросини халқаро даражада чуқур ўрга-
ниш ва кенг тарғиб қилиш, Ўзбекистон 
ва ЮНЕСКО ўртасидаги илмий-мада-
ний алоқаларни янада кенгайтириш бо-
расида қўйилган улкан қадамдир. 

Филология фанлари доктори, профессор 
Насимхон РАҲМОНОВ билан суҳбатимиз 
Абу Райҳон Беруний асарлари, улардаги та-
рихий шахслар ва турли халқлар анъанала-
ри борасида битилган муҳим маълумотлар 
ҳақида бўлди. 

— Абу Райҳон Беруний ижодига, фао-
лиятига, илмий меросига мамлакатимизда 
ва халқаро даражада қаратилаётган бун-
дай эътибор қувонтирмай қўймайди, ал-
батта, — дейди Н.Раҳмонов. — Ўрта аср-
нинг машҳур олимларидан Абдулкарим 
ас-Самъоний “Насаблар китоби” асарида 
қуйидагиларни ёзади: “Кимки шаҳардан 
ташқарида туғилган бўлса, бундай одамни 
“фалончи беруний”, дейдилар. Мунажжим 
Абу Райҳон шундай нисба билан маш-
ҳурдир”. Бу ўринда Самъоний Берунийни 
мунажжимлик илмининг таниқли намоян-
даси сифатида айтиб ўтяпти. Ҳақиқатан, у 
 астрономия ва астрологияга оид “Мунаж-
жимлик санъатидан бошланғич тушунча-
лар” асарини ёзган.

 XIII аср бошларида яшаган машҳур 
сай ёҳ ва географ Ёқут Ҳамавий Беруний-
нинг номаълум шахсга қарата ёзган шеъ-
рини келтиради. Ҳамавийнинг ёзишича, 
бу шеърида Беруний бобоси ва отасининг 
кимлигини билмаслиги, онаси ўтин ташув-
чи бўлгани ҳақида хабар беради. Шу тари-
қа Берунийнинг таржимаи ҳолини бошқа 
муаррихлар ёзиб қолдирган маълумотлар-
дан тиклаш мумкин.

 — 27 ёшли олим “Қадимги халқлар-
дан қолган ёдгорликлар” асарини ёзиш 
учун она тили — хоразмчадан ташқари, 
сўғд, форс, сурёний, юнон ва қадимги 
яҳудий тилларини ўрганади. Асардаги 
ривоят ва афсоналарнинг асл ёки сохта 
эканини аниқлашда тадқиқотчи қандай 
усуллардан фойдаланган? 

— Бу асар Берунийга катта шуҳрат кел-
тиради. Олим уни 1000 йили ёзиб тугалла-
ган эди. Юксак истеъдод эгаси бўлган зук-

Абу Райҳон Беруний таваллудининг 1050 йиллиги

Инсон қадри учун

ко тадқиқотчи ўз салоҳияти ва билимини 
инсониятнинг маънавий жиҳатдан юксали-
шига бағишлади.

Тадқиқотчи “Қадимги халқлардан қол-
ган ёдгорликлар” асарини ёзишга Шамс 
ал-Маолий, яъни 998-1012 йилларда Хо-
размда ва умуман, Каспийолди вилоятла-
рида ҳукмронлик қилган Қобус ибн Вашм-
гир даъват этгани тўғрисида эслатар экан, 
замонни Худо адолатли йўлбошчисиз қўй-
маслигини шукроналик билан таъкидлай-
ди. Бундан минг йиллар нарида аллома 
айтган гапларнинг нақадар ҳақ эканини 
бугунги кунда халқимиз ҳам кўриб, гувоҳ 
бўлиб турибди. Бундай адолатли ҳукмдор-
лар Аллоҳнинг халққа берган улуғ неъмат-
ларидан бўлиб, одамлар қийинчиликларга 
дуч келганида одил ва ғамхўр ҳукмдордан 
паноҳ тилайди, шундай йўлбошчининг бў-
либ туришини Аллоҳ одамларга фарз эт-
ган деб билади Шамс ал-Маолий.

Берунийнинг иқтидори ва қувваи ҳофи-
заси ўз даврида кўплаб алломалар эъти-
борини жалб қилган. “Қадимги халқлардан 
қолган ёдгорликлар” асари таркибидаги 
афсона ва ривоятлар фикримизга бир да-
лил бўлиб, улар муайян тарихий воқеани 
далиллаш ёки рад қилиш учун келтирил-
ган. Зотан, Беруний мазкур асари ёзили-
ши сабабларини кўрсатганда, бу вазифа 
ниҳоятда мураккаб бўлганини эътироф 
этади. Беруний ривоят ва афсоналарнинг 
ҳақиқийларини ажратиб, саралаб олиш 
учун имкони борича ҳаракат қилади. Ёлғон 
ва сохта ривоятлар қадимги Шарқ халқла-
рининг йил ҳисоблари ҳақидаги аниқ илмий 
хулосаларига халақит берганини, айниқса, 
ёлғон хулосаларга олиб келганини алоҳи-
да таъкидлайди. У ривоят ва афсоналарни 
танлашда ўзи таянган ва асосланган усул 
ҳақида бундай ёзади: “Мен тутган йўл ва 

белгилаган усул осон эмас, балки узоқ ва 
қийин йўлдир. Хабар ва ривоятларга кўп-
лаб кириб қолган ёлғон сўзларнинг ҳам-
маси ҳам равшан эмас. Бошқа далиллар 
бўлмаганда баъзиларининг ёлғонлигини 
билиб бўлмасди. Одамлар ҳозир ҳам, ўт-

ган замонларда ҳам шундай табиий ҳоди-
саларга дуч келган. Агар ўшандай ҳодиса-
лар узоқ замонларда юз берган, деб ҳикоя 
қилинса, албатта, биз унга ишонмас эдик. 
Халқлардан биттасига тегишли хабарлар-
нинг ҳаммасини аниқлаб билишга инсон 
умри кифоя қилмайди-ю, ҳамма миллатлар 

ҳақидаги хабарларни билишга қандай ки-
фоя этсин?! Бу мумкин эмас!” 

 “...Мендан сўралган нарсага етказувчи 
воситаларнинг энг муҳими — қадимги мил-
латлар ҳақидаги ривоятлар, ўтмиш авлод-
лар тўғрисидаги хабарларни билишдир, 
чунки буларнинг кўпчилиги у миллатлар 
авлодидан ва уларнинг расму русум ва 
қоидаларидан иборатдир...”. Берунийнинг 
шу хулосасидан маълум бўладики, олим 
ўз асарида йил ҳисоби ва эраларни аниқ-
лашда далилларни пухта танлашга алоҳи-
да эътибор қаратган. Қолаверса, адабий 
жанрлар — ривоят ва хабарлар қачон йил 
ҳисоби учун аниқ маълумот бўлиб хизмат 
қилишини асослашга интилди. Аммо бу-
нинг ҳар доим ҳам имкони йўқ. Бу имкон-
сизликни Берунийнинг ўзи эътироф этган. 
Қуйидаги далилга эътибор берайлик. Шо-
гирдларидан бири Берунийдан “Нима учун 
асарларингизда баъзи муҳим масалаларни 
очиқ ва равшан мисоллар билан баён қил-
майсиз?” деб сўраганда, “Ижтиҳодли ва 
илм дўсти бўлган ўқувчи асарларимдаги 
мақсадларни тушуниб олади. Кўпчилик то-
монидан фаҳмланиш ёки фаҳмланмасли-
гининг, менингча, аҳамияти йўқ”, деб жавоб 
берган экан. Умуман, Беруний ўз асарлари-
ни анча қийин, қисқа ва диққатли иборалар 
билан баён этган. 

Беруний Марказий Осиёнинг қади-
мий маданияти билимдони сифатида 
асарларида ўз даврида мунозарали 
бўлган айрим масалаларни ҳам ўрни 
келганда ҳал қилиб, ҳам кўплаб тари-
хий шахслар ва янги қарашларни қайд 
этиб кетган. Шундай эмасми? 

— Искандар, Доро, Филипп, Бобак, Хо-
рун ар-Рашид каби қатор тарихий шахслар 

ва уларнинг тарихда ўйнаган ижтимоий-
сиёсий роли, Батлимус, Абу Сумома, Му-
ҳаммад ал-Ҳошимий, Абу Исо ал-Варроқ 
каби олиму фузалолар ва ижодкорлар 
аҳлининг Шарқ илм-фанига қўшган ҳис-
саси ҳақида сўз юритганда Берунийнинг 
қизиқиш доираси ниҳоятда кенг эканига 

гувоҳ бўламиз, аллома фаннинг кўп соҳа-
ларидан яхши хабардор бўлганига ишонч 
ҳосил қиламиз.

 Ёки Беруний жаҳон тарихининг ва оддий 
арифметик ҳисобларнинг илк кашфиётчи-
си экани унинг қуйидаги маълумотларидан 
маълум бўлади: “Эшитишимча, эронлик-
лардан пешдодийя (Эрон подшоҳларининг 
афсонавий сулоласи) подшоҳлари — бу ки-
шилар бутун дунёга подшоҳ бўлганлар — 
йилни уч юз олтмиш кун ва йилнинг ҳар бир 
ойини ортиқ-камсиз ўттиз кун қилганлар, 
ҳар олти йилда йилга бир ой қўшганлар ва 
ўша йилни “кабиса” (қўшимча демакдир) 
деб атаганлар; ҳар бир юз йигирма йилда 
йилга икки ой қўшганлар... Улар кабиса йи-
лини улуғлаб, “баракали” йил деб атар ва 
бу йилда ибодат ҳамда яхши ишлар билан 
машғул бўлар эканлар”.

Беруний диний бағрикенглик бораси-
да қарашларини ўртага ташлар экан, ҳар 
бир пайғамбарга ёки динга холис ёндаш-
ган ҳолда талқин қилади, фақат субъектив 
қарашлари билан чекланиб қолмайди. 
Иброҳим алайҳиссалом тарихи ва у билан 
боғлиқ воқеалар, бутпарастликка қарши 
ҳаракатлари исломдаги ва иудаизмдаги 
воқеалардан кескин фарқ қилади. Шундан 
билиш мумкинки, Беруний диншунос олим 
сифатида Шарқ динлари тарихини пухта 

ўрганган, динларнинг маънавий ҳаётдаги 
ролига, инсониятни тўғри йўлга солишга 
ва уларнинг солиҳ ҳаёт кечиришларига 
йўл кўрсатган. Беруний Таврот ва Ин-
жилга ишончли манба сифатида қараган, 
қоришиб кетган динларнинг пайдо бўли-
шига оид далилларни ўрганган. Масалан, 
Суриядаги сомирийлар, Иброҳим алай-
ҳиссаломнинг ватани Харрондаги харро-
нийларнинг динлари қоришиқ эканини ва 
уларнинг қайси динлардан пайдо бўлгани 
ҳақида қарашларини ўртага ташлайди. Бу 
динларнинг ўз даврида ижтимоий ва сиё-
сий ҳаётда қандай роль ўйнаганини ёри-
тади. Динлар пайдо бўлишидаги ҳар бир 
икир-чикирга эътибор беришидан маълум 
бўладики, дин тарихи халқларнинг ижти-
моий, сиёсий ҳаёти билан бевосита алоқа-
дор. Беруний масаланинг шу жиҳатларига 
жиддий ёндашган. Зардушт, Моний ва 
Будда таълимотларидаги шу омилларга 
алоҳида диққатли бўлган.

Таъкидлаганингиздек, олим Марказий 
Осиёнинг қадимий маданияти билимдони 
сифатида ўз даврида мунозарали бўлган 
айрим масалаларни ҳам ўрни келганда ҳал 
қилиб кетади. Жумладан, Зардушт шах-
си ва зардуштийлик оқими тўғрисида сўз 
юритганда, “Авесто” тарихига оид далил-
ларини баён қилади. “Авесто”нинг ёзили-
ши, тилларнинг пайдо бўлиши ва ер юзига 
тарқалишига оид қарашларини илгари су-
ради. “Авесто” тарихи ва унга боғлиқ ҳолда 
Зардушт тарихи тўғрисида сўз юритган-
да, назаримизда, Берунийнинг бу тарихга 
оид қарашлари ишончли туюлади. Зотан, 
у “Авесто”ни аслият матнга ва бошқа қа-
димги манбаларга таянган ҳолда ўрганган. 
Шу боис, унинг “Авесто” ҳақидаги қараш 
ва таҳлилларига ишонмаслигимизга асос 
йўқ. Бизнингча, Беруний Зардушт шахси ва 
“Авесто” ҳақида алоҳида тўхталишига са-
баб шуки, азалдан кўп халқлар уларни ўз-
ларига нисбат берганлар. Беруний ана шу 
чалкашликларни бартараф этишни олдига 
мақсад қилиб қўйган. 

— “Қадимги халқлардан қолган ёд-
горликлар”да олим турли халқларга 
мансуб этнографик маълумотлар би-
лан бирга, уларнинг ижодий фаолияти-
га ҳам алоҳида эътибор қаратган. Беру-
ний ўз асарида келтирган далиллар ва 
танқидий қарашлар манбаи нима эди?

Шу кунларда юртимизда энг улуғ, энг азиз байрам — 
Мустақиллигимизнинг 32 йиллигини нишонлашга тараддуд қизғин 
паллага кирди. Гарчи 32 йил кўҳна тарих олдида қисқа вақт 
бўлса-да, истиқлол даври халқимиз тақдирида, Ватанимиз 
тараққиётида улкан из қолдирган муҳим тарихий йиллардир.

Дилбар МАМАЖОНОВА,
Олий Мажлис Қонунчилик палатаси депутати

кўлами, эришилган ютуқлар, улкан марра 
ва натижалар салмоғи жуда катта. Энг му-
ҳими, халқимизнинг дунёқараши ўзгарди, 
давлат ва жамият бошқаруви ишларида 
фаоллиги ошмоқда. Буларнинг барчаси  
келажакда янада салмоқли натижаларга 
эришиш учун кенг имкониятлар мавжуд-
лигини англатади.

Ҳозирги вақтда ҳаётимизнинг турли 
соҳаларида янгиланишлар янада жадал-
лашмоқда. Хусусан, янгича иқтисодий му-
носабатлар, янгича иқтисодий дунёқараш 
шаклланмоқда. Ижтимоий муаммоларни 
ҳал этишнинг мутлақо янги ва ўзига хос 
тизими яратилди. “Темир дафтар”, “Аёл-
лар дафтари”, “Ёшлар дафтари”, “маҳал-
лабай” ва “хонадонбай” ишлаш усуллари 

жорий этилди. Шу асосда  кўмакка муҳ-
тож ҳар бир оила ва фуқаронинг, хотин-
қизлар, ёшларнинг муаммолари ўз жойи-
да аниқ ўрганилиб, вақтида ва самарали 
ҳал этилмоқда.

Мамлакатимизда ижтимоий қўллаб-
қувватлашнинг ҳуқуқий асослари мустаҳ-
камланди. Янги таҳрирда қабул қилинган 
Конституциямизда ижтимоий давлат та-

мойили мустаҳкамланди ҳамда давлат-
нинг ижтимоий соҳага оид масъулияти 
ошди. Ижтимоий қўллаб-қувватлашнинг 
аниқ манзилли экани ҳар бир муҳтож ин-
сонга унинг реал эҳтиёжини ҳисобга ол-
ган ҳолда ёрдам кўрсатиш имконини бер-
моқда. Давлат бюджетининг ижтимоий 
соҳага йўналтирилаётган маблағлари 
унинг ярмини ташкил этиб, бугунги кун-
да бу рақам 64,4 триллион сўмни ташкил 
этаётир.

Юртимизда ёшларнинг ҳуқуқ ва ман-
фаатларини таъминлаш, уларнинг таъ-
лим олиши, меҳнат қилиши, билим ва 
қобилиятини рўёбга чиқариши учун за-
рур шароит яратилмоқда. Ҳозирда бо-
лаларимизни мактабгача таълим билан 
қамраб олиш даражаси илгариги 27,7 
фоиздан  72 фоизга етди, боғчалар сони 
эса қарийб 3 марта кўпайиб, 14 мингдан 
ошди.

Ҳозирги вақтда юртимизда “Янги Ўз-
бекистон мактаб остонасидан бошлана-
ди” деган ғоя асосида мактаб таълими 
тизимида ҳам катта ўзгаришлар амалга 
оширилмоқда. Тошкент шаҳри ва ҳудуд-
ларда Президент мактаблари, ижод ва 
ихтисослашган мактаблар сони кўпай-
моқда. Жорий йилнинг биринчи ярим 
йиллигида таълим тизими харажатла-

рига давлат бюджетидан 30,1 триллион 
сўм ёки ўтган йилнинг мос даврига нис-
батан  6,2 триллион сўм кўп маблағ йў-
налтирилди.

Маҳаллаларда ташкил этилган касб-
ҳунарга ўқитиш курсларида минглаб 
ўғил-қизларимиз меҳнат бозорида талаб 
юқори бўлган замонавий касб-ҳунарлар-
ни эгалламоқда. Эндиликда инсон ҳуқуқ 
ва эркинликларини таъминлаш бораси-
да сўз борганда хотин-қизларнинг билим 
олиши, меҳнат қилиши, уларнинг соғли-
ғини сақлаш, истеъдод ва қобилиятини 
рўёбга чиқариш, оналик ва болаликни 
ҳимоя қилиш, гендер тенглик бўйича кенг 
кўламли ишлар амалга оширилмоқда. 
Сўнгги йилларда юртимиз аҳолисининг 
қарийб ярмини ташкил этувчи хотин-қиз-
ларнинг ҳуқуқ ва манфаатларини таъмин-
лашга қаратилган қатор қонун, фармон ва 
қарорлар қабул қилингани биз, аёлларга 
бўлган юксак эътибор ва ғамхўрлик ифо-
даси бўлди.

Оғир ижтимоий аҳволдаги хотин-қиз-
ларга имтиёзли уй-жойлар берилиши, 
магистратурада тўлов-шартнома асосида 
ўқиётган хотин-қизларнинг контракт пули 
давлат бюджетидан қоплаб берилиши, 
5 йил иш стажига эга хотин-қизлар тав-
сиянома асосида ўқишга қабул қилиниши 

ҳамда хотин-қизларга 7 йилга фоизсиз 
таълим кредити берилиши опа-сингилла-
римизнинг бахту иқболини кўзлаб ярати-
лаётган  шароитларнинг бир қисми, холос.

Бундан ташқари, хотин-қизларнинг иж-
тимоий таъминотдан фойдаланиш ҳуқу-
қини таъминлаш, халқаро стандартларга 
мувофиқ ижтимоий суғурта орқали ҳоми-
ладорлик ва туғиш нафақаларини тўлаб 
бериш тизими жорий этилди. Ушбу мақ-
садлар учун жорий йилнинг ўтган даври-
да хўжалик юритувчи субъектларда иш-
ловчи 7732 нафар аёлга 15,4 миллиард 
сўмлик ҳомиладорлик ва туғиш нафақа-
лари тўлаб берилди.

Мустақиллик байрами арафасида юр-
тимизда инсон қадрини кўзлаб амалга 
оширилаётган бу хайрли ишларни бир 
карра сарҳисоб қилиш, унинг халқимиз, 
ёшларимиз ҳаётидаги ўрнини таҳлил қи-
лишга чоғланишимиз бежиз эмас. Булар-
нинг барчаси, аввало, истиқлолимизнинг 
тақдиримизда тутган ўрнини, аҳамиятини 
англашга ундайди. Қолаверса, бу хайрли 
ишлар бардавом бўлиши учун бизни янги 
мақсадларга руҳлантиради. 

Зеро, мамлакатимизнинг эртаси бу-
гундан обод бўлиши, истиқлолимиз бар-
давом бўлиши учун ҳар биримиз юрт 
тақдирига дахлдорлик ҳисси билан ҳаёт 
кечиришимиз, тараққиётга хизмат қила-
диган янги-янги марраларни кўзлаб яша-
шимиз лозим. Шундагина халқимиз ин-
тилаётган обод Ватан, фаровон жамият 
барпо этишга  мушарраф бўламиз. 

Бошланиши 1-бетда

Бир Қиёт фарзандига 
ТАЪЗИМДА Б¡ЛДИ ЖА¥ОН

— Моний шахси ва унинг таълимоти-
ни ҳам Беруний шу асарида батафсил 
 ёритади. Беруний келтирган маълумот-
ларга қараганда, Моний пайғамбарлик 
даъво қилган одамлардан бўлиб, мажу-
сийлар, насронийлар ва санавия (иккила-
нувчилар деган маънони билдириб, нур ва 
зулмат ўртасидаги қарашга ишонувчилар) 
мазҳабларини яхши билган эди. Моний 
ишлаб чиққан ва кенг оммага тарғиб қил-
ган қонунларнинг ҳаётийлигини Беруний 
изчил баён қилиб беради. Моний яратган 
асарларнинг мазмун-моҳиятини уқтиради. 
Жумладан, Беруний Монийнинг “Шобура-
қон”, “Тириклар хазинаси”, “Жабборлар 
ҳақида китоб”, “Сирлар китоби” каби асар-
лари ҳақида сўз юритади. 

 Мутафаккир Моний таълимотига асли-
да зарарли деб қарамайди. Бироқ Моний 
ўзини пайғамбар деб атагани сабабли Бе-
рунийнинг танқидига учради.

Моний айтган яхши амаллар ва ҳикмат 
нималарни ўз ичига олади? Агар Моний-
нинг таълимотини ўз ичига олган битик-
ларига синчиклаб эътибор берсак, Беру-
ний Монийнинг ва пайғамбарликка даъво 
қилган бошқаларнинг ҳикматлари ва яхши 
амаллари ҳамма замонда ҳам жамиятга 
фойдали бўлганини айтганини кўрамиз. 
Хусусан, Монийнинг ер юзидаги жамики 
инсоният иқтисодий томондан тенг яша-
моғи керак, бой ва камбағал бўлиши керак 
эмас, инсонлар ортиқча молпарастликдан 
воз кечиб, эҳтиёжига яраша нарсалардан 
қаноатланиши ҳар бир инсон учун зару-
ратдир, деган ғоялари сабабли бу мазҳаб 
ХIХ асргача Европада “амалдаги комму-
низм”, деб эътироф этилган эди.

Беруний сўғдийлар, хоразмликлар ой-
ларидаги ҳайитлар ҳақида тўхталганда, 
улар ўхшаш эканини таъкидлайди. Ҳар 
иккаласиники эса эронликларнинг ҳайит-
ларидан фарқли эканини эслатиб ўтади. 
Румликлар ойларидаги ҳайит кунлари-
нинг ўзига хослигини ҳам баён қилиб бе-
ради. Яҳудийлар, насронийларнинг рўза 
ва ҳайит кунларини ниҳоятда синчковлик 
билан таҳлил қилиб чиқади. Берунийнинг 
турли халқлардаги этнографик маълумот-
ларга алоҳида диққат қилишининг сабаб-
ларини шундай изоҳлаш мумкинки, би-
ринчидан, Шарқ халқларининг турмуши, 
удум ва урф-одатлари ўша халқларнинг 
ҳаёт тарзини ифодалаган, иккинчидан, 
Шарқ халқларининг маънавий юксали-
ши, ўзлигини сақлаб қолиши айни ана шу 
байрамларга боғлиқ бўлган. Қолаверса, 
турли динларга мансуб халқларнинг бай-
рамлари уларнинг яшовчанлиги учун асо-
сий омиллардан эди. 

Абу Райҳон Берунийнинг юксак сало-
ҳияти “Минералогия”, “Геодезия”, “Қонуни 
Маъсудий”, “Ҳиндистон” каби асарларида 
ҳам яққол намоён бўлади.

“Янги Ўзбекистон” мухбири 
Мухтасар ТОЖИМАМАТОВА 

суҳбатлашди.

